RI NABE CARTA RI
XUTZ'IBAJ RI SAN PABLO
CHQUE RI COJONELAB
AJ CORINTO

Ri apéstol Pablo cuchap u tz'ibaxic jun carta
chque ri kachalal cojonelab aj Corinto

1 1In wa', ri Pablo, in siq'uim rumal ri Dios rech quinoc che apéstol,
jun chque ru tako'n ri Jesucristo. Je wa' nu banic rumal chi are u
rayibal ri Dios. Ri in, wachi'l ri kachalal Séstenes, 2quintz'ibaj bi wa'
we wuj ri' chque ri kachalal cojonelab che ri Dios ri e c'o pa ri tinimit
Corinto, ri e rech ri Dios rumal chi xa e jun ruc' ri Cristo Jests. Ri Dios e
u siq'uim rech céban ch'ajch'oj che ri canima', quek'ax c'u pu k'ab ri Are'
junam cuc' conojel ri caquibij chi e cojoninak che ri Kajaw Jesucristo ri
e c'o pa ronojel tinimit. Ri Jests are Cajaw ri e are', xukuje' ri Kajaw uj.
3Are ta ba' ri Dios ka Tat xukuje' ri Kajaw Jesucristo cutok'obisaj i wéch,
cubano chi cuxlan ri iwanima".

Ri apéstol Pablo cumaltioxij che ri Dios chi u
tok'obisam qui wéch ri cojonelab aj Corinto

4Ronojel k'ij quinya maltioxinic che ri Dios rumal iwech, rumal chi
sibalaj nim ri tok'ob u yo'm ri Are' chiwe xa rumal ri Cristo Jesus.
5Rumal c'u rech chi xa ix jun ruc' ri Cristo, ri Dios u yo'm chiwe ronojel
u wach je'lalaj tak tewchibal ajchicaj. Ri Are' xuya chiwe ronojel u wéch
etamanic, xukuje' xuya chiwe chi quixcowinic quitzijoj wa' we etamanic
ri'. 6Rumal ri!, ri ka tzijom chiwe chrij ri Cristo, kas k'alaj wa' pa ri i
c'aslemal cdmic. 7Je ri' man c'o td jun u wéch tewchibal ajchicaj ri mat
yo'm chiwe rumal ri Dios, ix ri!, ri ix eyeninak che ri k'ij ri cipe na ri
Kajaw Jesucristo, cuc'ut c'u rib chkawdéch. 8Ri Are' cuban na chi kas
quijiquiba ri iwanima' pa ri i cojonic c¢'d cdq'uis na ronojel, rech man c'o

td mac cériktaj chiwij pa ri k'ij ri cépe na ri Kajaw Jesucristo. 9Ri Dios
amak'el ronojel k'ij cuban ri cuchi'j u banic. Are c'u ri Are' xixsiq'uinic
rech xa junam i wéch ruc' ri u C'ojol Jesucristo ri Kajaw.

Waral cédkasiq'uij wi ri pixbenic ri xuya ri apéstol
Pablo chque ri cojonelab ri xak céquitasala quib

10Kachalal, quixinbochi'j pa ru bi' ri Kajaw Jesucristo chi quiban utzil
chixol. Chijunamaj ba' i wéch, xa c'u mitasala iwib. Xane rajwaxic chi
junam ix c'o wi, chi quijunamaj ri i chomanic, rech xa junam ri i rayibal.
11Kachalal, quinbij wa' chiwe rumal chi jujun chque ri rachalaxic ri nan
Cloé qui bim chwe chi c'o ch'oj chixol. 12Ri cwaj quinbij chiwe, are la'
chi ri ix chijujunal jalan wi ri quibij. C'o jun ri cubij: “Ri in, in c'o ruc'
ri Pablo,” —cécha ri'. Jun chic cubij: “E ri in, in c'o ruc' ri Apolos,” —
cédcha'. Jun chic cubij: “In ri!, in c'o ruc' ri Pedro,” —cécha ba' ri jun.
E c'uri jun chic cubij: “iRi in c'ut, in c'o ruc' ri Cristo!” —cécha ri jun
chic. 13¢A xa pu lo banom ch'dkatak che ri Cristo? ¢A are lo ri in Pablo
ri xinrip cho ri cruz, xincdm c'u rumal iwech? iMan je' taj! ¢A xban ne
lo i kasna' pa nu bi' in ri Pablo? iMan je' taj! 14Xa maltiox che ri Dios chi
man c'o ta jun chiwe nu banom u kasna', xane xak xuwi ri Crispo, xukuje'
ri Gayo. 15Xak je ri', man cuya' taj cubij jun chi xban u kasna' pa nu bi'
in. 16 Je!, ya céna'taj chwe chi xinban qui kasna' ri e c'o pa rachoch ri
Estéfanas, man cénataj td c'u chwe we c'o chi na jun ri xinban u kasna'.
17Man in takom td c'u rumal ri Cristo chubanic qui kasna' ri winak, xane
chutzijoxic ri Utzalaj Tzij re ri Evangelio chrij ri Jesucristo. Man xincoj ta
c'u je'lalaj tak tzij re nimak tak etambal xa che qui ch'aquic ri winak. Je
ri' rech man quinban td che ru cdmical ri Cristo chi mat c'o u patén.

Ruc' ri Cristo cériktaj ri nimalaj u chuk'ab ri Dios, xukuje' ru no'j

18Ru Lok' Pixab ri Dios ri cétzijox chrij ru cadmical ri Cristo, are je'
ta ne tzij wa' ri man c'o ti qui patidn chque ri winak ri cdsach na qui
wach. Chke uj c'ut ri ka rikom chi ru tobanic ri Dios, wa' we Tzij ri' c'o
ri nimalaj u chuk'ab ri Dios ruc' che ka to'ic. 19Cubij c'u ru Lok' Pixab ri
Dios ri Tz'ibtalic:
Quinsach na u wach ri qui no'j
ri ajno'jab,
quinwesaj c'u na apan ri quetambal
ri winak ri sibalaj c'o quetam,
—cécha ri'.
20¢A nim lo u banic ri c'o u no'j cdmic? E ri winak ri xa e oquinak che
retamaxic ronojel u wach chomanic, ¢a c'o ne lo qui patén ri'? iMan c'o
taj! E c'o xukuje' ri quetam u chomaxic q'uia u wéch etambal chrij ri c'o
cho ruwéchulew. iMan kas té c'o u patdn wa'! ¢A mat iwetam chi ri Dios

u banom chi man c'o ti u patén ri etambal ri xa ajuwédchulew? iJe!, je
ri'l 21 Are c'u ri Dios ri c'o u no'j retam jas ri tajin cubano. Xubano chi
ri winak ajuwdchulew man quecowin taj kas cidquetamaj u wéch ri Are'
xak ruc' ri quetambal. Xuchomaj c'u ri Dios chi queto' na jachin tak ri
quecojon che ri Are' rumal ri Lok'alaj u Tzij ri cétzijox chque, pune c'u we
tzij ri' je' ta ne u tzij jun winak ri man c'o td retam chque ri jule' winak
chic.

22Ri winak aj Israel are cécaj ciquil cajmabal tak etal ri ciban
chquiwéch. Are c'u ri winak aj Grecia xa cdquitzucuj nimalaj etambal.
23Ri uj c'ut are cékatzijoj ri Cristo ri xripic, xcdmisax cho ri cruz. Ri
winak aj Israel xa tzel cdquita wa' we tzij ri'. Ri niq'uiaj winak chic ri
man e aj Israel taj ciquibij chi we tzij ri' are ru tzij jun ri man c'o ta
retam. 24Chquiwéch c'u conojel ri e siq'uital rumal ri Dios, we aj Israel
o man e aj Israel taj, rumal ri Cristo cdk'alajin na ru chuk'ab ri Dios,
xukuje' ru no'j ri Dios. 25C'o c'u ri cuban ri Dios ri cdquichomaj ri winak
chi xa man c'o ti u patédn. Pune je ri', ri cuban ri Dios nim na u no'j wa'
chuwiéch ri qui no'j winak. Xukuje' c'o ri cuban ri Dios ri ciquichomaj
ri winak chi are wa' cic'utuwic chi xa man c'o td ri nimalaj u chuk'ab
ri Are'. Pune je' ri qui chomanic ri winak, ri cuban ri Dios are nim na
u chuk'ab wa' chuwéch ri qui chuk'ab winak. 26 Kachalal, rajwaxic ba'
quich'obo chi ri Dios xixusiq'uij ix, pune man e q'uia té chiwe ri c'o
iwetambal jas ri quetambal ri niq'uiaj winak ajuwachulew, man ix q'uia
taj ri c'o takanic pa i k'ab, man ix q'uia ta c'ut ri nimak i banic. 27Xane
ri man c'o td quetambal chquiwéch ri winak, e are c'u wa' ri xeucha' ri
Dios che resaxic qui q'uixbal ri c'o qui no'j. Ri winak ri queilitajic chi
xak tok'ob qui wich, e are wa' ri xeucha' ri Dios che resaxic qui q'uixbal
ri c'o takanic pa qui k'ab. 28 Xukuje' ri man c'o ti qui patdn chquiwich
ri winak, ri etzelam qui wéch, ri man c'o ti qui banic, e are wa' xeucha'
ri Dios chusachic qui wéch ri nimak qui banic cho ruwéachulew. 29 Je ri'
rech man c'o té jun cunimarisaj rib chuwéch ri Dios. 30Tzare c'u ri Dios
u banom chiwe chi xa ix jun chic ruc' ri Cristo Jests. U banom chi rumal
ri Cristo c'o chi ri ka no'j, xukuje' chi rumal ri Are' cdjicomataj ri kanima'
chuwdch ri Dios, uj jachom pu k'ab, ka rikom c'u ru tobanic. 31Je ba' ri',
rech kas je' quelic jas ri cubij ru Lok' Pixab ri Dios ri Tz'ibtalic: “We c'o
jas ri craj jun cuya u k'ij, are chuya u k'ij ri Kajaw Jests,” —cécha'.

Ri cédkatzijoj are chrij ri Cristo ri xrip cho ri cruz, xcimisax chila’

1Kachalal, aretak xinopan iwuc' chuk'alajisaxic ru Lok' Pixab ri

Dios, man xincoj ta tzij ri nimak qui banic, man xincoj ti c'u tzij
re nimak tak no'j. 2Aretak xinc'oji iwuc', man c'o ta chi jas ri xinchomaj
u tzijoxic chiwe, xane xak xuwi xinchomaj ri Jesucristo ri xcdmisax cho
ri cruz. 3Aretak xinc'oji iwuc' man c'o tid nu chuk'ab, xane sibalaj xinxej

wib, xinbirbitic. 4 Aretak xixintzijobej, xintzijoj ru Lok' Pixab ri Dios
chiwe, man xincoj té tzij ri xak re qui no'j winak che i ch'aquic, xane
xixinch'ac ruc' ru chuk'ab ri Lok'alaj Espiritu. Are wa' ri xc'utuwic chi ri
tzij ri xinbij are rech ri Dios. 5Je ri' xinbano rech man cécu'bi té i c'ux
chrij ri quetambal ri winak, xane chrij ru chuk'ab ri Dios.

Waral cékil wi chi rumal ri Lok'alaj Espiritu
c'o ri ketambal ri cédpe ruc' ri Dios

6Pune je ri', cdkaya tijonic ruc' nojibal chque ri cojonelab ri c'o na mas
quetam. Are c'u we nojibal ri' man ajuwéchulew taj, man are ta c'u qui
nojibal winak ri c'o qui takanic puwi' ruwachulew, ri xa tajin cidsach qui
wich. 7 Are cdkatzijoj ri nojibal ri cépe ruc' ri Dios, ri c'u'tal chquiwéch ri
winak. Are wa' ru chomam lok ri Dios tzaretak méja' cuban ruwéachulew,
rech ri uj cékarik ru tobanic ri man c'o td u q'uisic. Man etamtal tad c'u
wa' nabe pa ri ojer tak k'ij. 8We etamanic ri' man c'o td jun chque ri c'o
qui takanic cho ruwédchulew ri xquich'obo. We ta xquich'obo, mat xquirip
ri' cho ri cruz ri Kajaw Jesus ri sibalaj nim u k'ij. 9Are je' ri cubij pa ru
Lok' Pixab ri Dios ri Tz'ibtalic:
Ri Dios c'o ri u banom u banic
ri c'olotal rech cayi'
chque ri lok' cdquil wi ri Are'.
Man c'o td jun ilowinak wa,
man c'o ti jun ri towinak u tzijol,
man c'o td c'u jun u chomam ri',
—cécha ri'. 10Ri Dios c'ut xuc'ut wa' chkawéch uj rumal ri Lok'alaj
Espiritu. Je ri', rumal chi ri Lok'alaj Espiritu cidcowinic cdretamaj ronojel,
xukuje' ne ri c'o pa ranima' ri Dios.
11¢A c'o pu lo jun chquixol ri winak ri cuch'obo jas ri c'o pa ranima'
jun winak chic? iMan c'o taj! Xane xuwi ri espiritu rech ri are' retam
ronojel wa'. Je c'u ri', xak xuwi ri Espiritu rech ri Dios retam ri c'o pa
ranima' ri Dios. 12Ri uj c'ut man are ti ka c'amom ri espiritu quech ri
winak ajuwédchulew, xane are ka c'amom ri Espiritu ri cipe ruc' ri Dios,
rech ciketamaj ronojel ru yo'm ri Dios chke rumal ri nimalaj u tok'ob.
13Ru yo'm ri Dios chke man cédkatzijoj td wa' ruc' ri no'j ajuwédchulew
ri xa ka tijom kib che ruc' ri qui tzij winak, xane ruc' ri tzij ri c'utum
chkawich rumal ri Lok'alaj Espiritu. Je c'u ri' cikatzijoj ri kas tzij rech ri
Dios chque ri c'o ri Lok'alaj Espiritu pa canima'.
14Ri winak ri man c'o t ri Lok'alaj Espiritu pa ranima' man
cuc'amowaj téd ru Lok' Pixab ri Dios. Che ri are' xa man c'o td u beyal
wa' rumal chi man cédcowin taj cuch'obo. Rajwaxic c'ut chi c'o ri Lok'alaj
Espiritu pa ranima' chuch'obic wa'. 15Are c'u ri winak ri c'o ri Lok'alaj
Espiritu pa ranima' cicowin chuch'obic ronojel, jachique ri utz, jachique

ri man utz taj. Ri are' c'ut man c'o td jun cicowin chuch'obic jas ri kas c'o
pa ranima' ri are'. 16Cubij c'u ru Lok' Pixab ri Dios ri Tz'ibtalic: “¢Jachin
lo etamaninak ru chomanic ri Kajaw Dios? ¢Jachin ta c'u lo ri cdcowinic
cuya u no'j ri Are'?” —cécha'. Pune ta ne je ri', ri uj c'o ru chomabal ri
Cristo kuc'.

Ri uj konojel kachi'l kib cdkapatinij ri Dios

3 1Kachalal, ri in, aretak xinc'oji iwuc', man xincowin taj xixintzijobej
je' jas ri winak ri c'o ri Lok'alaj Espiritu pa canima', xane
xixintzijobej je' ta ne ix winak ri méja' quixcojonic, je' ta ne chi ix ac'alab
ri méja' kas quich'ob ri cojonic che ri Cristo. 2Man xinya té tijonic chiwe
ri man quich'ob taj, xane xixintijoj je' ta ne chi c'd ix ac'alab ri céyi' ri
tu' chiwe chuq'uexwich ri kas wa, rumal chi je' ta ne ix ac'alab ri man
xixcowin té chutijic ri kas wa. Mija' c'u ne quixcowin che cédmic. 3Je ri',
rumal chi ri ix are quibano xak jas ri quiwaj je' ta ne ix winak ri méja'
quixcojonic. We ri ix ¢'dx quina' aretak curik utzil jun winak, aretak
xak ch'oj quiwaj, quitasala tak iwib, ri ix je' ta ne ix winak ri méja'
quixcojonic. Je' quibano jas ri cica'n conojel ri winak ri man quecojon
taj. 4Aretak jun cubij: “Ri in, in c'o ruc' ri Pablo,” —cécha'. Ri jun chic
cubij: “Ri in, in c'o ruc' ri Apolos,” —cécha ri'. Are je' ta ne ix winak ri
maja' quecojonic.

5¢Jas pu lo u banic ri Pablo? ¢Jas u banic ri Apolos? Ri uj xak uj
paténil tak re ri Dios, rumal c'u ri ka tzij ri ix xixcojonic. Chkajujunal ri
uj xka'no jas ri xuya ri Dios pa ka k'ab. 6Ri in xintic ri ija' pa ri iwanima',
ri Apolos xuja'j, are c'u ri Dios xq'uiyisanic. 7Ri xticowic rachi'l ri xja'nic
man are td nim qui banic chuwich ri Dios ri xq'uiyisanic. 8Ri céticow
ri ija' xukuje' ri cdja'nic xak e junam chuwéch ri Dios. Chquijujunal c'ut
cdyi' na chque rumal ri Dios ri tojbal re ri calmom ruc' ri xjach pa qui
k'ab. 9Je ri', rumal chi ri uj, uj kachi'l kib chupam ri chac chupaténixic ri
Dios. Are c'uri ix, ix je' ta ne ulew ri cétic u wéach rumal ri Dios.

Xukuje' ri ix, ix junam ruc' jun ja ri tajin cuyac ri Dios. 19Ri in, in je'
jas jun yacal ja ri kas retam ru chac. Ri Dios xuya pa nu k'ab ri u cojic ru
tac'alibal ri ja. C'o c'u jun chic ri culem ri xan puwi'. Chquijujunal c'u ri
niq'uiaj chic rajwaxic chi kas céquil na jas u lemic cdca'no. 11Man c'o ta
chi jun ri cuya' cucoj jun tac'alibal chic, rumal chi ri ya cojom rumal ri
Dios, tzare ri Jesucristo. 12E c'o c'u winak ri utz cdca'n na chulemic puwi'
we tac'alibal ri', je' ta ne chi cidquicoj k'dn puak, sak puak, xukuje' je'lalaj
tak abaj. E c'o chi niq'uiaj chic ri je' ta ne che', q'uim, xukuje' patz'dn ri
cédquicojo. 13Curika c'u na jun k'ij aretak cuk'at tzij ri Cristo, cédk'alajin
c'u na jas u wich ri' ri xquilemo chquijujunal rumal chi ri k'ij ri' cipe na
ruc' k'ak'. We k'ak' ri' are cdk'alajisan na jas u wéch ri xca'n chquijujunal.
14We ru chac ri winak ri xuyac puwi' ri tac'alibal man cdsach td u wich

rumal ri k'ak', cdyi' na ri tojbal re. 15We c'u ru chac ri winak césach u
wach rumal ri k'ak', cutzak na ri' ronojel ri xubano. Ri are' c'ut cuto'
na rib jas jun winak ri xa jubik' man xc'atic, xcowin c'ut xresaj rib pa ri
k'ak'.

16 (A mat iwetam chi ri ix, ix rachoch ri Dios, xukuje' chi ri Espiritu rech
ri Dios c'o pa ri iwanima'? 17We c'o jun cusach u wich ri rachoch ri Dios,
xukuje' ri Dios cusach na u wéch ri winak ri'. Je ri', rumal chi ri rachoch ri
Dios tastal wa' chrij ronojel u wich etzelal, ix c'u ri' we rachoch ri Dios ri".

18C'o ba' jun musub rib. We c'o jachin jun ri cuchomaj chi retam
ronojel ri etamanic ri quetam ri winak ajuwachulew, chubana che rib chi
man c'o ta retam, rech je ri' kas céc'oji na retambal. 19Ri etambal ri xak
ajuwdchulew, man c'o td u patdn wa' cho ri Dios, cubij c'u ru Lok' Pixab
ri Dios ri Tz'ibtalic: “Ri Dios queuchap na ri c'o quetambal, queukasaj
na chupam ri c'dx pune c'o ri qui no'j,” —cécha'. 20Xukuje' cubij: “Ri
Dios retam chi man c'o ti u patéin ri qui chomanic ri c'o quetambal,”
—cécha ri'. 21Rumal ri' c'o ba' jun munimarisaj rib xa rumal rech jun
winak. Ronojel c'u ri c'olic are iwech ix: 22Ri Pablo, ri Apolos, ri Pedro,
ruwdchulew, ri c'aslemal, ri cdmical, ri k'ij cimic, ri k'ij ri quepe na,
ronojel wa' are iwech ix. 23Ri ix c'ut, ix rech ri Cristo. Ri Cristo c'ut Are
rech ri Dios.

Ri apéstol Pablo cutzijoj ri chac ri cdca'n ri apéstoles

4 1Chich'obo ba' chi ri uj, xak uj patédnil tak re ri Cristo. Yo'm c'u

chke ru k'alajisaxic ru chomam lok ri Dios ri man etamtal td can
nabe. 2Rajwaxic c'ut chi jachin ri yo'm jun ekle'n pu k'ab, chuc'utu chi
jicom ranima'. 3Are c'u ri in man kas td quinoc il we utz ri quibij chwij
o man utz taj. Pune quinc'am bi pa k'atbal tzij, cdk'at tzij pa nu wi',
man quinoc té il chbil wib. 4Pune c'u quinna' pa ri wanima' chi man c'o
té etzelal nu banom, man ruc' té ri' quinbij chi man c'o td nu mac. Ri
Kajaw Jests c'ut are cidk'atow na tzij pa nu wi'. 5Mik'at ba' tzij ix puwi'
jachin jun c'd méja' c'u curik ri k'ij. Chiweyej na chi cédpe ri Kajaw Jests,
céresaj c'u na chi sak ri c'u'tal pa k'ekum. Cuk'alajisaj na ri man etamtal
taj ri c'o pa tak ri canima' ri winak. Chquijujunal c'ut céyi' na chque ru
nimarisaxic qui k'ij rumal ri Dios xa jas ri takal chque.

6Kachalal, quinbij wa' we tzij ri' chiwe rech quirik utzil. Xincoj c'u
wib in, xukuje' ri Apolos che jun c'utbal chiwéch. Quinbij wa' chiwe rech
quiwetamaj iwe kuc' uj chi man cuya' taj quiya u wi' ri i chomanic chrij
ru Lok' Pixab ri Dios ri Tz'ibtalic, rech man c'o té jun cunimarisaj rib che
jun chke uj, céretzelaj c'u u wéch ri jun chic. 7¢éJachin pu ri cdbanow
utz chawe chquiwéch niq'uiaj winak chic? ¢éJas ri c'o awuc' ri mat yo'm
chawe rumal ri Dios? We c'u are ri Dios ru yo'm wa' chawe, ¢jas che
canimarisaj awib je' ta ne ri xak a tuquiel a rikom wa' ri c'o awuc'?

8Ri ix quichomaj chi ronojel chic c'o iwuc!, je' ta ne chi ya ix k'inomab
chic. Quina' iwib chi ix nimak tak takanelab chic. Are c'u ri uj xak uj
yo'm can jela' iwumal. Cwaj ta c'ut chi kas tzij ix nimak tak takanelab
rech ri yj xukuje' cujtakan junam iwuc'. 9Ri in quinchomaj chi ri uj, ri
uj apostoles, ri Dios uj u yo'm can q'uisbal chque conojel ri winak. Je' ta
ne uj winak ri k'atom tzij pa ka wi' chi cujcdmisaxic. Uj yo'm chi sak che
ca'yibal rech conojel ri winak ri e c'o cho ruwachulew, xukuje' ri dngeles
cujquilo. 10Ri uj, chquiwéch ri winak, man c'o ti ka patédn xa rumal ru
patdnixic ri Cristo. Are c'u ri ix quina' chi c'o na i no'j chkawéch uj, c'o
c'u ri kas iwetam chrij ri Cristo. Ri uj man c'o ti ka chuk'ab, are c'u ri ix
quibano chi c'o na i chuk'ab chkawdéch uj. Ri uj quetzelax ka wéich cumal
ri winak, are c'u ri ix nim quixil wi. 11 Cémic ri' xak are tajin cdkarik
numic, cdchaki'j ka chi', sibalaj rajwaxic katz'iak. Cujyok' c'u cumal ri
winak, xak cujbinicatic je' ta ne man c'o ta kachoch. 12Sibalaj cikacos
kib che ri chac ri rajwaxic cdka'no. Cujquiyok' ri winak, are c'u ri uj man
cédkatzelej ta u q'uexel ri qui tzij ruc' yok'onic, xane ruc' tak tzij re utzil.
Aretak céca'n c'dx chke xak cidkacuyu. 13C'dx quech'aw ri winak chkij.
Are c'u ri yj ruc' utzalaj tak tzij cdkakasaj u wéch ri coyowal. Camic xak
are ca'nom chke chi ri uj je' ta ne uj mes, je' ta ne chi ri uj, uj winak ri
sibalaj c'dx cujbantajic, man c'o téd ka patén.

14Man quintz'ibaj td wa' we tzij ri' chiwe che resaxic i q'uixbal, xane
che i pixbexic, je' ta ne chi ri ix, ix lok'alaj tak walc'ual. 15Pune e c'o
lajuj mil winak ri quixquitijoj chrij ri Cristo, xa jun ri i tat c'olic. In c'ut
je' taneri i tat, rumal chi xixcojon che ri Kajaw Jests aretak xintzijoj ri
Utzalaj Tzij re ri Evangelio chiwe. 16Rumal ri' quixinbochi'j chi quiban
iwe jas ri quinban in.

17Rumal wa' tajin quintak bi ri Timoteo iwuc'. Ri are', rumal ri
Kajaw Jests, je' ta ne lok'alaj nu c'ojol wa' ri jicom ranima'. Cuna'taj
c'u na chiwe jas ri nu banom pa ri nu c'aslemal, in cojoninak che ri
Cristo. Cuc'ut na chiwéch jas ri quinc'utu jawije' tak quine' wi chquixol
ri kachalal cojonelab. 18E c'o c'u jujun chiwe ri qui nimarisam quib,
caquichomaj c'ut chi man c'o td jumul quinopan iwuc'. 19Quinweyej chi
quinopan na iwuc' chanim, we je ri' craj ri Kajaw Jests. Quinwil c'u
na jas ri kas quecowin chubanic we banal tak nimal ri', man xuwi ta
c'u quinta ri cdquibij. 20Je ri', rumal chi ru takanic ri Dios man xak ta
ruc' tzij cdk'alajinic, xane ruc' ru chuk'ab ri Dios. 21¢Jas c'u quiwaj? ¢A
quiwaj chi yajanic quinbana' aretak quinopanic? ¢O a quiwaj chi aretak
quinopanic lok' quixinwil wi, ruc' utzil c'ut quixinch'abej?

Waral cékil wi jas ciban chuk'atic tzij puwi' jun cojonel ri cikaj pa mac

1Elinak u tzijol chi c'o jun chiwe ri u banom rixokil che ru nanabal.
Wa' we xbanic ri!, are je' jas ri cdca'n ri tz'i' ri xak céquirik quib, man

c'o td qui pixab. iSibalaj &was u banic wa'! Man céca'n té ne ri' chquixol
ri niq'uiaj winak chic ri man kas quetam t4 u wéch ri Dios. 2¢Jas lo wa'
chi ri ix quinimarisaj iwib? ¢A mat rajwaxic chi xa quixbisonic? iJe', je ri"!
Rajwaxic ba' chi quiwesaj bi chixol ri achi ri xbanow we mac ri'. 3Pune man
in c'o td iwuc' chwinakil, c'o c'u ri wanima' iwuc'. Nu k'atom chi tzij puwi'
ri xbanow ri mac je' ta ne ri in c'o iwuc' chwinakil. 4 Aretak quimulij iwib
pa ru bi' ri Kajaw Jests, pune ta ne man in c'o ti iwuc' chwinakil, cic'oji
c'u na ri wanima' iwuc', xukuje' cic'oji ru chuk'ab ri Kajaw Jesucristo. 5Ri
achi ri' rajwaxic céjach pu k'ab ri Satanas rech césach u wéch ru cuerpo. Je
ri' rech ri ranima' curik ru tobanic ri Dios pa ri k'ij ri cépe ri Kajaw Jests.
6Man utz taj chi quinimarisaj iwib che ri tajin quibano. ¢A mat iwetam
ri tzij ri cébixic: “Ri jubik' ch'dm cuban ch'dm che ronojel ri k'or?” —
cicha'. 7Chiwesaj ba' apan ri ojer ch'dm ri céretzelaj i wéch, rech ix je' jas
ri caxlan wa ri man céyi' td ch'am ruc', ri banom ruc' c'ac' k'or, ri cétijow
pa ri nimak'ij Pascua® u bi'. Kas tzij c'ut je' i banic wa'. Je ri', rumal chi ri
Cristo are xcdmisax che sipanic cho ri Dios rumal kech, je' jas ri alaj chij
ri cdcdmisax pa ri nimak'ij re ri Pascua. 8Ka'na ba' ri nimak'ij re ri Pascua
ruc' ri kas tzij, xukuje' ruc' jun kanima' ch'ajch'oj, jas ri caxlan wa ri man
cayi' td ch'am ruc'. Médka'n ri ka nimak'ij ruc' ru banic ronojel u wach mac,
ruc' ru banic etzelal. Junam c'u wa' ruc' ri ojer ch'am.
9Pa ri jun wuj chic ri xintz'ibaj bi chiwe xinbij chi mixe' chi cuc' ri
niq'uiaj winak ri je' cdca'no jas ri cica'n ri tz'i' ri xak cdquirik quib, man
c'o té qui pixab. 1Man quinbij taj chi mat quixch'aw chi chque ri winak
ri je' cdca'n wa' ri e c'o cho ruwéchulew, ri cdquitzucuj xak xuwi ri quech
ri e are!, ri elak'omab, o ri quequik'ijilaj tak tiox. We ta je ri', rajwaxic
ri' chi quixel bi cho ruwéchulew. 11 Xane xintz'ibaj bi wa' chiwe rech
man quiwachi'laj ta chi ri winak ri cdquibij chi e are' kachalal, cidca'n
c'u que jas ri cica'n ri tz'i' ri xak cidquirik quib, man c'o ti qui pixab,
o caquirayij q'uia u wéch jastak, o quequik'ijilaj tak tiox, o ciquiyac
tzijtal, o quek'abaric, o cica'n ri elak'. Jun ri je' u banic wa' man cuya' taj
quiwachi'laj, man quixwi' td c'u ruc' jun ri cubij chi are kachalal, cuban
c'u we mac ri'. 12Ri in man cuya' taj quink'at tzij pa qui wi' ri winak
ajuwédchulew. Are ri Dios ri cék'atow na tzij pa qui wi'. 13Are c'u ri ix,
rajwaxic quik'at tzij pa qui wi' ri kachalal cojonelab. Rumal ri' rajwaxic
quiwesaj bi ri jun banal etzelal ri' ri c'o iwuc'.

Waral cékil wi chi man ya'tal ta chke chi cuje' chquiwich ri k'atal
tak tzij ri man e cojonelab taj aretak c'o ka ch'oj ruc' jun kachalal

6 1Ri ix, aretak jun chiwe c'o u ch'oj ruc' jun kachalal chic, ¢jas che
quic'am bi wa' chquiwéch ri k'atal tak tzij ri man e cojonelab taj?

a5:7 “Pascua”: Chawila' ri San Mateo 26:2, nota.

¢Jas che man quic'am té bi wa' chquiwéch ri winak ri e rech ri Dios?
2¢A mat iwetam chi ri winak ri e rech ri Dios céquik'at na tzij pa qui wi'
ri winak ajuwédchulew? We c'u ri ix quik'at na tzij pa qui wi' ri winak
ri', éa mat takal chiwe quik'at tzij pa tak ri ch'oj ri' ri man nim ta qui
banic? 3¢A mat iwetam chi cdkak'at na tzij uj pa qui wi' ri &ngeles? We
je ri', éa mat c'u lo cujcowinic cidkak'at tzij puwi' ri cic'ulmataj pa ri ka
c'aslemal waral cho ruwéchulew? iJe', kas tzij! 4We c'o i ch'oj xa chrij
ri cic'ulmataj waral pa ri i c'aslemal, ¢jas che quixe' chquiwéch ri k'atal
tak tzij ri man e jun ta cuc' ri kachalal cojonelab? 5Quinbij wa' chiwe
rech quixq'uixic. ¢A xa man c'o td jun chiwe ri c'o u no'j chuk'atic tzij
pa jun ch'oj chquixol ri kachalal? 6We ri kachalal c'o u ch'oj ruc' jun
kachalal chic, ¢a rajwaxic lo ri' quebe' chquiwéch ri k'atal tak tzij ri man
e cojonelab taj?

7Kas tzij quinbij chiwe chi are jun nimalaj tzakic wa' chi c'o u ch'oj
ri jun ruc' ri jun chic. ¢A mat are utz na we xak quicuyu ri c'dx ri cdban
chiwe? ¢A mat are utz na we xak quicuyu we quelak'ax ri jastak iwe?
8Ri ix c'ut man je' ti wa' quibano. Man quiban ti ri jicomal, xane xa
quiwelak'aj ri jastak quech tak ri kas iwachalal, ri cojonelab.

9¢A mat iwetam chi ri winak ri man jicom té canima' man c'o ti que ri
e are' cuc' ri winak ri cdtakan ri Dios pa qui wi'? iMisub iwib! Ri winak ri
je' cacano jas ri cdca'n ri tz'i' ri xak céquirik quib, man c'o td qui pixab, ri
winak ri quequik'ijilaj tak tiox, ri winak ri cica'n ri nimalaj mac ri &was u
banic ruc' ri rixokil o rachajil jun winak chic, ri achijab ri céca'n ixok che
jun cach achi, 10xukuje' ri elak'omab, ri winak ri cdquirayij q'uia u wach
jastak, ri quek'abaric, ri queyok'onic, ri cdca'n tak c'dx chubanic elak',
man c'o td que ri e are' cuc' ri winak ri cdtakan ri Dios pa qui wi'. 11Jujun
chiwe je' i banic wa' nabe, cdmic c'ut ch'ajch'oj chi ri iwanima', i jachom
chi iwib pu k'ab ri Dios, banom chi jicom che ri iwanima' cho ri Dios
rumal ri Kajaw Jests, xukuje' rumal ri Espiritu rech ri ka Dios.

Waral cékil wi chi ri ajchak'el ri ka cuerpo are ri Dios

12Craj ne cubij jun: “Jachique ri cwaj quinbano, cuya' quinban wa',” —
cédcha ne lo. Pune kas tzij, man ronojel té c'ut curik utzil jun rumal. Jun
winak cuya' cubano jachique ri craj, man ya'tal ti c'ut chi jun winak coc
che paténil re ri cubano. 13Kas tzij ri cédbixic chi ri wa are wa' che ri ka
pam, ri ka pam c'ut are che ri wa. Cédsach c'u na qui wéach wa' we quieb
ri' rumal ri Dios. Are c'u ri ka cuerpo man are ti u patin ri u banic jas ri
cédca'n ri tz'i' ri xak cdquirik quib, man c'o td qui pixab, xane ri u patén
ri ka cuerpo are u paténixic ri Kajaw Jesis. Ri Kajaw Jests c'ut rajwaxic
ri Are' chuto'ic ri ka cuerpo. 14Jas ri xuban ri Dios xuc'astajisaj ri Kajaw
Jests chquixol ri cdminakib, je' cuban na chke uj, cujuc'astajisaj na uj
ruc' ru chuk'ab.

15¢ A mat iwetam chi ri i cuerpo quetoban chubanic tz'akat che ru
cuerpo ri Cristo? ¢A quic'am lo ch'dkap che ru cuerpo ri Cristo chucojic
wa' che u tz'akatil ru cuerpo jun ixok ri queuch'abej achijab? iMan cuya'
té ri'! 16¢A xa man quich'ob taj chi jachin ri curik rib ruc' jun ixok ri
queuch'abej tak achijab, are jun chi ri' ruc' ri ixok? Cubij c'u ru Lok’
Pixab ri Dios ri Tz'ibtalic: “Ri quieb xa e jun chic,” —cécha'. 17 Jachin c'u
ri cuban xa jun ruc' ri Kajaw Jests, xa jun chi ri espiritu ri' ruc'.

18Chitasa ba' iwib chrij ri mac ri je' u banic jas ri cica'n ri tz'i' ri xak
cdquirik quib, man c'o td qui pixab. Apachique jun mac chic ri cuban
ri winak man cuban té c'dx ri' che ru cuerpo. Are c'u ri winak ri cuban
ri mac je' jas ri cica'n ri tz'i' ri xak cdquirik quib, man c'o ti qui pixab,
cuban ri &was ri' chrij ru cuerpo. 19¢A mat quich'obo chi ri i cuerpo are
rachoch ri Lok'alaj Espiritu ri c'o pa ri iwanima', ri yo'm chiwe rumal ri
Dios, chi ri ix man iwech ta iwib? 20Pakal c'u ru lok'obem iwe rumal ri
Dios. Rumal ri' rajwaxic chi quiya u k'ij ri Dios ruc' ri i cuerpo xukuje'
ruc' ri espiritu iwech rumal chi e rech ri Dios wa'".

Ri apéstol Pablo queupixbaj ri cojonelab chrij ri c'ulanem

1Are c'u che we chanim, quinbij bi chiwe ri xita' lok chwe chupam ri

wuj ri xitz'ibaj lok. Kas tzij are utz we ri achi man céc'uli taj. 2Rech
c'ut man quixtzak téd pa ri mac ri je' u banic jas ri cica'n ri tz'i' ri xak
caquirik quib, man c'o td qui pixab, rajwaxic chi chquijujunal ri achijab c'o
ri quixokil, xukuje' chquijujunal ri ixokib c'o ri cachajil. 3Rajwaxic c'ut chi
ri achi cuban ruc' ri rixokil jas ri rajwaxic u banic, xukuje' ri ixok cuban
ruc' ri rachajil jas ri rajwaxic u banic. 4Man ya'tal té che ri ixok ru banic
xa jas ri craj ri are' ruc' ru cuerpo, xane rajwaxic cuchomaj ri' ri ya'tal che
ri rachajil. Xukuje' ri achi man ya'tal ta che ri are' ru banic xa jas ri craj
ruc' ru cuerpo, xane rajwaxic cuchomaj ri' ri ya'tal che ri rixokil. 5Mik'atej
ba' i rayibal chbil iwib. Xuwi we junam quichomaj chi man quirik ta na
iwib quieb oxib k'ij rumal ru jachic iwib chubanic orar. Te c'u ri' are utz
we quirik chi iwib, muban ne ri Satanas chiwe chi quixkaj pa mac rumal
chi man quich'ij ta chic ri mat quibano xa jas ri quiwaj ix.

6 Quinbij we tzij ri' chiwe xa rumal chi ya'talic quinbij wa'. Man are ta
c'u jun takanic ri quinya chiwe. 7Cwaj ta ne in chi conojel je' cdca'no jas
ri in. Chquijujunal c'ut c'o wi ri sipam chque rumal ru tok'ob ri Dios. Ri
jun, jun wi ri sipam che, ri jun chic jun chi wi ri sipam che ri are'.

8Quinbij chque ri achijab ri man e c'ulan taj, xukuje' chque ri
malca'nib ixokib chi utz we ta mat quixc'uli'c je' jas ri in. 9We c'u man
quich'ij ta chic ri mat quibano xa jas ri quiwaj ix, are utz na quixc'uli'c
chuwiéch ri xa quiq'uis iwib rumal ri i rayibal.

10Are c'uri e c'ulan chic, quinya we takanic ri' chque, man xak ti c'u
in ri quinbinic, xane are ri Kajaw Jesis. Are chi ri ixok mujach can ri

rachajil. 11We c'u ri ixok cujach can ri rachajil, méc'uli chic. We ta mat
je ri', are utz na we xa cutzir ruc' ri rachajil. Je ri' xukuje' ri achi mujach
can ri rixokil.

12Cwaj c'ut quinbij jun nu chomanic in chque ri niq'uiaj chic, man
are td c'u u takanic ri Kajaw Jests. We c'o jun kachalal ri c'o rixokil ri
man cojonel taj, craj c'u ri ixok cédc'oji ruc', ri achi ri' man utz té ri' we
cujach can ri rixokil. 13We c'o jun ixok cojonel ri c'o rachajil ri man
cojonel taj, craj c'u ri achi céc'oji ruc!, ri ixok ri' man utz té ri' we cujach
can ri rachajil. 14Je ri', rumal chi ri achi ri man cojonel taj jachom chi
ri' pu k'ab ri Dios rumal chi c'ulan ruc' ri rixokil cojonel, xukuje' ri ixok
ri man cojonel taj jachom chi ri' pu k'ab ri Dios rumal chi c'ulan ruc'
ri rachajil cojonel. We ta mat je ri' ri iwalc'ual e je' ta ri' jas ri calc'ual
ri man e cojonelab taj. Rumal c'u ri' ri iwalc'ual e jachom ri' pu k'ab ri
Dios. 15We c'u ri achi ri man cojonel taj craj cujach can ri rixokil, o ri
ixok ri man cojonel taj craj cujach can ri rachajil, chquijacha ba' quib.

Ri kachalal achi o ri kachalal ixok cuya' cubano jachique ri craj. Ri
Dios c'ut xujusiq'uij rech c'o utzil chkaxol. 16Ri at, ixok, ri at c'ulanic,
¢a mat awetam at chi awumal at ri awachajil cuya' curik ru tobanic ri
Dios? Xukuje' ri at, achi, ri at c'ulanic, éa mat awetam chi awumal at ri
awixokil cuya' curik ru tobanic ri Dios? iJe!, je ri'!

17 Chijujunal c'ut je' chibana pa ri i c'aslemal jas ri sipam chiwe rumal
ri Dios, xukuje' jas ri i banic aretak xixsiq'uix rumal ri Dios. Are wa' ri
takanic ri quinya chque conojel ri kachalal cojonelab. 18We c'o jun chiwe
ix ri cdsiq'uix rumal ri Dios, ri cojom retal ri ojer trato che,? je' chcanajok.
We c'o jun ri césiq'uix rumal ri Dios ri man cojom ta retal ri ojer trato
che, mécoj wa' che. 19We cojom retal ri ojer trato che ri ka cuerpo o man
cojom taj, man are té ri' ri nim u banic, xane are la' chi cujniman chque
tak ru takanic ri Dios. 20 Chijujunal jas ri i banic aretak xixusiq'uij ri
Dios, je' chixcanajok. 21We at c'o pu k'ab jun patrén aretak xatsiq'uixic,
matoc il rumal. We c'u cdyi' chawe chi cawesaj awib pu k'ab ri a patrén,
chabana wa'. 22 Je ri', rumal chi ri winak ri c'o pu k'ab jun patrén aretak
xsiq'uix rumal ri Dios rech cdcojon che, cdmic are jun winak ri kas
tzokopital chic, c'o chi pu k'ab ri Kajaw Jests. Xukuje' ri winak ri man
c'o téd pu k'ab jun u patrén aretak xsiq'uixic, cdmic chic c'o chi pu k'ab
jun patrén, are c'u ri Cristo. 23Pakal xlok'bex iwe rumal ri Dios. Miya ba'
iwib chi quixkaj pa qui k'ab niq'uiaj winak chic rech quetakan ri e are' pi
wi' chuq'uexwich ri Cristo. 24Je ri', kachalal, chijujunal ba' jas ri i banic
aretak xixusiq'uij ri Dios, je' chixcanaj wa' chuwéch ri Are'.

25Are c'u ri méja' quec'uli'c, man c'o td jun takanic chque ri yo'm chwe
rumal ri Kajaw Jestis. Cwaj c'ut quinbij ri quinchomaj in, in ri' jun winak

b7:18 “Circuncisién”: Chawila' Hechos 7:8, nota.

ri cidcu'bi qui c'ux ri niq'uiaj winak chwij rumal chi ri Kajaw Jests xel u
c'ux chwe. 26In quinchomaj chi utz na chi ri achi xak je' chcanaj ri' jas ri
u banic rumal rech ri c'dx tak k'ij ri tajin cékil cdmic. 27We c'o awixokil,
matzucyj u jachic canok. We ta mat c'o awixokil, matzucuyj chi c'ut. 28We
c'u catc'uli'c, man mac td wa'. We jun k'apoj ali céc'uli'c, man mac ti c'u
ri' ri cubano. Are c'u ri quec'uli'c cdquirik na c'dx pa ri qui c'aslemal cho
ruwéchulew. Ri in c'ut cwaj quixinto' rech man quirik ta wa' we c'dx ri'.
29Kachalal, ri cwaj quinbij chiwe are wa" Ri k'jj ri c'o chkawéch xak k'atatal k'ij
chic. Rumal ri' ri achijab ri e ctulan chic rajwaxic cica'no chi je' ta ne man c'o ta
quixokil rech quecowinic quepaténin che ri Dios. 30Ri quebisonic, rajwaxic céca'no
chi je' ta ne quequicotic. Ri quequicotic rajwaxic cica'no chi je' ta ne quebisonic.
Ri quelok'omic rajwaxic cica'no chi je' ta ne man kas quech taj ri qui lok'om. 31Ri
quechacun cuc' ri jastak rech ruwéachulew, rajwaxic chi man xuwi ti caquichomaj
wa' we jastak ri'. Je ri', rumal chi ruwéchulew ri cékilo xa tajin céq'uis u wéch wa'.
32Cwaj c'u in chi man c'o t4 jas ri quixoc wi il. Ri achi ri man c'ulan taj are coc
na il ri' che ru paténixic ri Kajaw Dios chubanic jachique ri utz céril wi ri Are'.
33Are c'uri achi ri ctulan chic, are coc na il chque ri jastak rech ruwéchulew
chubanic jachique ri cikaj chuwéch ri rixokil. 34Xukuje' ri ixok ri c'ulan chic
ruc' ri man c'ulan taj, man junam té ri qui c'aslemal. Ri man c'ulan taj are coc
il chupaténixic ri Kajaw Dios, rumal chi u jachom rib pu k'ab ri Dios, ru cuerpo
xukuje' ri espiritu rech ri are'. Are ctu ri ixok ri ctulanic are coc il che ri jastak rech
ruwéachulew, chubanic jachique ri cdkaj chuw#ch ri rachajil.

35Ronojel wa' quinbij chiwe rech utz quixelic. Man xa td quincoj
k'atebal iwe, xane rech quiban ri takal u banic pa ri i c'aslemal, kas
quijach c'u iwib chupaténixic ri Kajaw Dios.

36 We c'o jun cuchomaj chi man utz taj xak cérijob ri k'apoj u mia'l,
xane chi utz we céc'uli'c, chubana' jachique ri takal u banic. Man
cdmacun td ri' we cédc'uli'c. 37We c'o jun chic ri man cuna' td pa ranima'
chi rajwaxic cdc'uli ri u mia'l, cuya' cubano jachique ri craj. We cuchomaj
chi kas utz chi ri k'apoj u mia'l man cuya té c'u che c'ulanem, utz ri' ri
cubano. 38Je c'u ri' jachin ri cuya ri u mia'l che c'ulanem, are utz ri'.
Jachin c'u ri man cuya té ri u mia'l che c'ulanem, are utz na ri cubano.

39Ri ixok ri c'ulanic c'o ri' pu k'ab ri rachajil rumal ri pixab we c'asal
na ri are'. We c'u cécédm ri rachajil, ¢'d te ri' cuya' cdc'uli ruc' jachin ri
craj ri are', xak xuwi c'ut we cojonel ri' che ri Kajaw Jesis. 40Sibalaj utz
c'u na re ri ixok ri' we man céc'uli ta chic. Are wa' ri quinchomaj in,
xukuje' chi are ri Espiritu rech ri Dios cdyo'w wa' pa wanima'.

Ri apéstol Pablo citzijon chrij ri wa ri yo'm
chquiwéch ri tiox ri xa e banom cumal winak

8 1Che we chanim are quintzijon chi chrij ri wa ri yo'm chquiwéch
ri tiox ri xa e banom cumal winak. Are kas tzij c'ut chi konojel c'o

ri ketam chrij wa'. Are c'u ri ketambal cubano chi xa cikanimarisaj kib,
are c'u we cékaj kib cédc'oji na u chuk'ab ri ka cojonic. 2We c'o jun winak
cuchomaj chi c'o ri retam, xa mija' ciretamaj ri' ri rajwaxic ciretamaj.
3Jachin c'u ri lok' céril wi ri Dios, etamtal u wach ri' rumal ri Dios.

4Are c'uri u tijic ri wa ri yo'm chquiwéch ri tiox ri xa e banom
cumal winak, quinbij chiwe chi jun tiox man kas c'o td u banic wa' cho
ruwidchulew. Ketam c'ut chi xa jun kas Dios c'olic. 5Pune ta ne e c'o jujun
ri cdbix dios chque pa ri caj xukuje' cho ruwédchulew, pune ta c'u e q'uia
ri dios ri' e c'olic, xukuje' e q'uia ri c'o takanic pa qui k'ab. 6Chke uj xa
jun Dios c'olic, are c'u ri ka Tat. Ri Are', are xbanow conojel ri jastak. Ri
uj c'ut, uj c'olic xa chupaténixic ri Are'. Xukuje' xa jun kas Kajaw c'olic, ri
Jesucristo. Rumal c'u ri Are' e c'o conojel ri jastak, xukuje' ne ri uj.

7Man conojel ta c'ut quetam wa'. E c'o jujun cojonelab ri nabe canok
e nak'atalic quequik'ijilaj tak tiox. C'a cdquitij c'u ri riquil ri yo'm
chquiwéch tak tiox. Ri ri' cubano chi cdquina' pa canima' chi c'o dwas ri
ca'nom rumal chi méja' c'o u chuk'ab ri qui cojonic. 8Kas tzij c'ut chi ri
cékatijo man are té ri' ri cdbanow chke chi utz cyjilitaj rumal ri Dios. We
cujwi'c man cuban té chke chi uj utz na. We man cujwi' taj, man cuban
té ri' chke chi man uj utz taj. 9Kas chiwila' chi médkaj ne jun kachalal pa
mac ri mija' c'o u chuk'ab ru cojonic xa rumal chi cuya' quibano jachique
ri quiwaj. 10We ne ri at ri awetam ronojel wa' ri xinbij, catt'uyi chi' ri
mesa pa rachoch jun tiox, cdpe c'u jun kachalal ri mé&ja' c'o u chuk'ab ru
cojonic, catril chila', cuya' cuna' ri are' pa ranima' chi utz la' we cutij re
ri wa ri yo'm chquiwéch ri tiox ri xa e banom cumal winak. 11Je ri' ri at
ri awetam ronojel wa' we ri' cabano chi cétzak ri kachalal ri man c'o td u
chuk'ab ru cojonic ri xukuje' rumal ri are' xcdm ri Cristo. 12Je ri!, aretak
ri ix quibano chi ciquirik c'dx ri kachalal ri man c'o ti u chuk'ab ri qui
cojonic, pune cdquina' pa canima' chi tajin céban ri &was u banic, cdca'n
c'u que ri e are!, are chrij ri Cristo tajin quixmacun wi. 13Rumal ri', we ri
quintijo cubano chi cdkaj ri wachalal pa mac, are utz na we man c'o té
jumul quintij ti'j, rech man quinban taj chi citzak ri wachalal pa mac.

Waral cékil wi jas ri ya'tal che jun apéstol

9 1Ri in, ya'tal chwe ri cuya' cuban apachique cojonel, xukuje' pa

nu k'ab c'o wi ri takal u banic rumal jun apéstol. Ri in wilom u
wach ri Kajaw Jests. Ix c'ut ix cojonelab chic rumal ri chac ri xinban
chupaténixic ri Kajaw Jests. 2Craj ne niq'uiaj winak chic man cédquicoj
taj chi in apéstol, jun chque ru tako'n ri Cristo. Are c'u ri ix rajwaxic
quich'obo chi in apéstol, rumal chi ix, ix c'utbal re ri nu chac. Rumal c'u
wech in xixcojon che ri Kajaw Jests.

3Are wa' ri quinbij chquiwéch ri winak ri tajin cdquik'at tzij pa nu wi':
4Ri in kas ya'tal chwe chi quintijo jachique ri cédyi' chnuwéch. 5Ya'tal

c'u chwe in chi quinc'am jun kachalal ixok che wixokil jas ri cica'n ri
niq'uiaj apéstoles chic, xukuje' tak ru chak' ri Kajaw Jests, xukuje' ri
Pedro. 6¢{A quichomaj ix chi xak xuwi ri in xukuje' ri Bernabé man ya'tal
taj cékaya can ri ka chac chutzijoxic ri Evangelio? 7¢A c'o lo jun soldado
ri tzare ri are' cdtojowic ri cutijo? ¢A c'o lo jun winak cutic uva ri mat
cutij re ri qui wich? ¢A c'o lo jun ajyuk' ri mat cutij re ri qui leche ru
chij? iMan c'o taj! 8Michomaj c'ut chi xak qui chomanic winak ri tajin
quinbij. Xane are je' cubij ru Pixab ri Moisés. 9Tz'ibtal c'u pa ri Pixab ri
xutz'ibaj ri ka mam Moisés, cubij: “Macoj chim chutza'm ri wacéx ri tajin
cuyak' ri trico,” —cécha'. ¢A xa lo e lok' ri wacéx cho ri Dios chi je' xubij
wa'? iMan are taj! 10Xane xa jun c'utbal wa' chkawéch uj. Rumal c'u
kech uj xtz'ibax ri Pixab ri', rumal chi ri winak ri cutajij ri ulew, xukuje'
ri cdyak'ow ri trico, ya'tal chque chi cu'l qui c'ux chi cidyi' que ri k'atoj.
11We ri uj xkatic ru Lok' Pixab ri Dios ri cédpe chicaj pa tak ri iwanima',
¢a nim ta c'u lo u banic we cékac'am uj chiwe ri cajwataj chke? 12We e
c'o niq'uiaj chic ri cdquic'am ri tzukubal que chiwe, {a mat ya'tal na chke
uj chi je' caka'no? iJe!, je ri"!

Pune c'u ya'tal wa' chke, man je' tid ka'nom wa', xane xa ka ch'ijom
ronojel. Je ri' rech man cédkak'atej td u wéch ru tzijoxic ru Lok' Pixab
ri Dios chrij ri Cristo. 13Ri ix iwetam chi ri quepatédnin pa ri nimalaj
rachoch Dios céquitij que ri wa ri c'o chila'. Are 1a' chi ri quepaténin cho
ri ta'bal tok'ob jawije' ri cdyi' wi ri sipanic cdquic'am que ri cdyi' che
sipanic cho ri Dios. 14Je c'u wa' ri takanic ru yo'm ri Kajaw Jesus, chi ri
caquitzijoj ri Utzalaj Tzij re ri Evangelio, che wa' we chac ri' cdquesaj wi
ri tzukubal quib. 15Ri in c'ut pune ya'tal chwe, man c'o td jas nu to'm
chiwe, man nu tz'ibam td we wuj ri' chiwe rech quichap u ya'ic chwe
ri rajwaxic, xane are utz chwe in quincdmic chuwéch ri quesax chwe ri
quicotem ri quinna' pa ri wanima' rumal chi je wa' nu banom.

16Man ya'tal td chwe in quinban nimal rumal chi quintzijoj ri Utzalaj
Tzij re ri Evangelio rumal chi in takom chutzijoxic wa'. iC'dx c'u we
in we man quintzijoj ta ri'! 77 Rumal ri', we pa wanima' cipe wi chi je'
quinbano, cayi' na ri' ri tojbal we. We c'u xa in takom chubanic wa', jun
ekle'n c'u ri' ri yo'm pa nu k'ab rumal ri Dios. 18Ri tojbal we are 1a' ri
quicotemal ri quinna' pa ri wanima' chi aretak quintzijoj ri Utzalaj Tzij
re ri Evangelio, man c'o ti c'u rajil quinta' che jachin jun. Are la' chi man
quintok'ij ta ri ya'tal chwe rumal ru tzijoxic ri Evangelio.

19Je c'u ri', pune man c'o jun patrén ri cdtakan pa nu wi', nu cojom c'u
wib che qui patinixic conojel, rech e q'uia ri queinch'ac na rech quecojon
na che ri Cristo. 20Quinban che wib chi in aj Israel aretak in c'o chquixol
ri winak aj Israel che qui ch'aquic ri e are'. Pune man in c'o pu k'ab ri
Pixab ri xutz'ibaj ri ka mam Moisés, quinban c'ut chi in c'o pu k'ab rech
queinch'ac ri e c'o pu k'ab ri Pixab. 21Xukuje' quinbano chi man in c'o

té pu k'ab ru Pixab ri ka mam Moisés che qui ch'aquic ri winak ri man e
c'o td pu k'ab we Pixab ri'. Pune kas tzij in c'o pu k'ab ru Pixab ri Dios,
quinniman c'u che ru Pixab ri Cristo. 22Aretak in c'o chquixol ri man
c'o td u chuk'ab ri qui cojonic, quinban che wib chi man c'o ti u chuk'ab
ri nu cojonic in che qui ch'aquic ri e are' xukuje'. Je ri' quinbano chi in
junam cuc' chquijujunal ri winak, rech quincowinic quinbano chi jujun
chque céquirik ru tobanic ri Dios. 23Ronojel wa' quinbano rumal ru
tzijoxic ri Utzalaj Tzij re ri Evangelio, rech quinrik we ri utzil ri cuc'am
lok ri Utzalaj Tzij ri".

24Ri ix iwetam chi pa jun etz'enem re ticow anim, conojel ciquitic
anim, xa c'u jun ri cdch'acanic, cuc'am ri tojbal. Chitica ba' anim ix rech
quixch'acanic, quirik ri tojbal. 25Ronojel ajdeporte céresaj ronojel ri cuya
latz' che, man cuban ti c'u xa jas ri craj ri are'. Ri e are' c'ut cica'n wa'
chuch'aquic jun tojbal ri xa jun corona ri banom ruc' u xak che' ri xa
casach u wéch. Are c'u ri uj cdkacoj ka chuk'ab chuch'aquic jun tojbal ri
man césach td u wich. 26 Je c'uri', ri in man in je' taj jas jun ajdeporte ri
xak quieb u c'ux cutic anim. Man in je' taj jas jun ajdeporte ri man retam
taj cdch'ojinic, ri man ma'n ta ri u k'ab. 27Xane quinya chi cidban c'dx che
ri nu cuerpo, quinch'ij c'ut. Xukuje' quintakan puwi' ri nu cuerpo rech ri
in ri nu c'amom qui be q'uia winak, man c'a te ta quilitajic chi man c'o ta
chi nu banic, quinesax c'u apanok.

Ri apéstol Pablo queupixbaj ri cojonelab chi mequik'ijilaj tak ri tiox

10 1Kachalal, cwaj in chi cédna'taj chiwe chi conojel ri ka mam ojer

xec'oji pa ri u mu'jal ri sutz' ri xuya ri Dios, conojel c'ut xek'ax
pa ri “Quidk Mar”. 2Je ri' conojel xban qui kasna' pa ri sutz' xukuje' pa
ri mar chuc'utic chi e jun chic ruc' ri ka mam Moisés. 3Conojel junam
xquitij que ri wa ri xyi' rumal ri Dios. 4Xukuje' conojel xquitij que ri joron
ri xuya ri Dios ri xel lok pa ri abaj ri xyi' pa ri qui be rumal ri Dios. Ri
abaj ri' are u q'uexwéch ri Cristo ri xeachi'lan pa ri qui binem. 5Pune je
ri', e q'uia chque ri winak ri' ri man utz ta xeilitaj wi rumal ri Dios, rumal
c'u ri' xecdm can pa ri juyub ri cétz'inowic.

6Ronojel wa' xc'ulmatajic che jun c'utbal chkawéch uj, rech man

céakarayij td ri man utz taj jas ri xca'n ri e are'. 7Rumal ri' meik'ijilaj tak
tiox jas ri xca'n jujun chque ri e are', ri tz'ibtal pa ru Lok' Pixab ri Dios ri
cubij: “Xecu'bi ri winak, xekaj che wi'm. Aretak c'ut xeto'taj che ri wi'm,
xewalijic, xquichaplej c'u u banic nimak'ij,” —cécha'. 8Méaka'n c'u ke jas
ri cdca'n ri tz'i' ri xak cdquirik quib, man c'o té qui pixab. Je c'u wa' xca'n
jujun chque ri e are'. Xa pa jun k'ij c'ut xecim juwinak oxib mil winak.
9Mikayac ne royowal ri Dios jas ri xca'n jujun chque ri e are', xecdm c'ut
rumal chi xetia' cumal ri cumétz. 10Mibij ¢'dx tak tzij chrij ri Dios jas ri
xca'n jujun chque ri e are', xecdmisax c'u rumal ri dngel re ri cadmical.

11Ronojel wa' xquic'ulmaj ri ka mam ojer. Xtz'ibax c'u can wa' pa ru
Lok' Pixab ri Dios che jun c'utbal chkawich che ka pixbexic uj ri uj c'o
cdmic pa ri q'uisbal tak k'ij. 12Rumal ri', jachin ri cuna' pa ranima' chi
kas utz u banom pa ru c'aslemal, chrila' ba' chi métzak pa ri mac. 13Ri
c'axc'ol ri tajin quirik ix, xa junam wa' ruc' ri tajin caquirik conojel. Cuya'
c'ut cacu'bi i c'ux chrij ri Dios chi ri Are' man cuya téd chiwe chi quirik na
jun c¢'ax ri mat quixcowin chuch'ijic. Xane aretak cépe ri c'dx chiwij, ri
Dios quixuto' na rech quixel chupam. Xa je ri' quixcowin chuch'ijic wa'.

14Rumal c'u ri', lok'alaj tak kachalal, chitasa iwib chrij ru k'ijilaxic
tak tiox ri xa e banom cumal winak. 15Quintzijon iwuc' ix, ix winak
c'ut ri cdquich'obo. Ri ix quixcowinic quichomaj we utz o man utz taj
ri tajin quinbij. 16 Aretak cédkatij ke ri c'o chupam ri vaso ri tewchitalic
ri cdkayabej maltioxinic che ri Dios, are je' ta ne ru quiq'uel ri Cristo ri
junam ka wiéch tajin cékatijo. Aretak cédkapir ri caxlan wa, cékatij c'u ke,
are je' ta ne ru cuerpo ri Cristo ri junam ka wéch tajin cékatijo. 17 Rumal
chi xa jun u banic ri caxlan wa ri c'olic, konojel ri uj, pune uj q'uia, xa uj
jun cuerpo rumal chi cdkatij ke ri jun u wéch caxlan wa.

18Chichomajmpe' ri cdca'n ri winak aj Israel: Ri ciquitij que ri sipanic
ri yo'm cho ri Dios, conojel ri' junam qui wéch cdquitij que ri sipanic
ri yo'm cho ri Dios. 1Man quinbij td chi ri tiox ri xa e banom cumal
winak c'o qui banic, o ri ti'j ri cdyi' chquiwéch ri tiox c'o ta na u banic
chuwdich apachique u wéch ti'j. 20Ri quinbij are la' chi aretak ri winak ri
man quetam td u wich ri Dios cdquiya ri qui sipanic chuwéch jun tiox,
chquiwéch ri itzel tak espiritus cidquiya wi wa', man chuwéch té c'u ri
Dios. Ri in c'ut man cwaj taj chi ri ix, ix jun cuc' ri itzel tak espiritus.
21Man cuya' taj quitij iwe ri c'o chupam ri vaso ri cuban xa jun chke ruc'
ri Kajaw Jests, te c'u ri' quitij iwe ri c'o chupam ri qui vaso ri itzel tak
espiritus. Man cuya' taj quitij iwe ri wa ri cuban xa jun chke ruc' ri Kajaw
Jests, te c'u ri' quitij iwe ri qui wa ri itzel tak espiritus. 22¢A are lo xa
quiwaj quiyac royowal ri Kajaw Dios rumal ru k'ijilaxic jun tiox? ¢A c'o lo
i chuk'ab ix chuwéch ri Are'? iMan c'o taj!

Waral cékil wi jachique ri ya'talic cuban ri cojonel

23Kas tzij ri cdbixic: “Jachique ri cwaj quinbano, cuya' quinbano,” —
quecha ri winak. Man ronojel ta c'ut curik utzil rumal. Jun winak cuya'
cubano jachique ri craj, man ronojel ta c'ut cuya u chuk'ab ri ka cojonic.
24Rajwaxic are cikatzucyj ri u banic utzil chque niq'uiaj chic, man xuwi
téd ru banic utzil chke uj chbil kib.

25Ronojel ri cdq'uiyix pa ri c'ayibal cuya' quitijo, mita' c'u che
jachin jun we yo'm chquiwéch ri tiox rech man c'o td jun chiwe cuna'
pa ranima' chi mac ri' ri tajin cubano. 26Je ri', rumal chi ronojel
ruwidchulew, xukuje' ronojel ri c'o chuwéch rech ri Kajaw Dios wa'.

27We c'u ne c'o jun ri man cojonel taj cubij chiwe chi quixwi' ruc',
quiwaj c'ut quixe'c. Chitija ronojel ri cuya chiwéich, mita' c'u che we yo'm
chquiwéch ri tiox rech man c'o téd jun chiwe cuna' pa ri ranima' chi mac
ri' ri tajin cubano. 28We c'u c'o jachin jun cubij chiwe: “Ri ti'j ri' yo'm wa'
chquiwéch ri tiox,” —cécha', mitijo, rech man quiban té c'dx che ri jun
ri xbinic, xukuje' rech man c'o td jun chiwe cuna' pa ri ranima' chi mac
ri' ri tajin cubano. 29 Are tajin quinbij ri cuna' jun winak chic pa ranima',
man are td c'u ri cana' at pa ri awanima'.

Craj c'u ne c'o jun cubij: “¢Jas che cubij jun winak chic chi c'o ri
man cuya' taj quinbano xa rumal rech ri cuna' ri are' pa ranima'? 30We
quinmaltioxij na che ri Dios jachique ri quintijo, ¢jas che cébixic chi
tajin quinban c'dx rumal rech ri quintijo?” —cécha ne lo. 31Je ba' ri'
jachique ri quibano, we quixwi'c, we c'o jas quitijo, chibana ronojel wa'
chunimarisaxic u k'ij ri Dios. 32Mibano chi quetzak niq'uiaj chic, we
ne e are' ri winak aj Israel, we ne e are' niq'uiaj winak chic ri man e aj
Israel taj, o e are' ri kachalal cojonelab che ri Dios. 33Ri in c'ut, quintij nu
chuk'ab rech utz quinilitaj cumal conojel pa ronojel ri quinbano. Man xak
xuwi td quintzucuyj chi cdban utzil chwe in, xane ri u banic utzil chque
conojel rech e q'uia chque céquirik na ru tobanic ri Dios.
1 1 1Chibana ba' iwe ri quinban in pa ri nu c'aslemal, je' jas ri in

quinban we ri cuban ri Cristo.

Ri apéstol Pablo queupixbaj ri ixokib chrij ri k'ijilanic

2Sibalaj quinquicot iwuc', kachalal, rumal chi amak'el ronojel k'ij
quinna'taj chiwe, quitakej c'u ri tijonic ri nu c'utum can chiwich. 3Cwaj
c'ut quich'obo chi ri Cristo are c'amal u be ri achi je' jas ri cuban ri ka
jolom c'o puwi' ri ka cuerpo. Ri achi c'ut are c'amal u be ri ixok, je' jas ri
Dios are c'amal u be ri Cristo. 4We ri achi cuch'uk ru jolom aretak cuban
orar, o aretak cuk'alajisaj ri tzij ri yo'm che rumal ri Dios, xa q'uixbal
ri' che ri Cristo ri achi ri'. 5Are c'u we ri ixok man cuch'uk ta ru jolom
aretak cuban orar o aretak cuk'alajisaj ri tzij ri yo'm che rumal ri Dios,
xa q'uixbal ri' ri ixok ri' che ri jun ri citakan puwi'. Xak junam ri' we ta
cusocaj ru wi'. 6We ri ixok man cuch'uk té ru jolom, are utz na ri' cukupij
ru wi'. We c'u q'uixbal ri' chi ri ixok cukupij ru wi' o cusocaj, are utz na
cuch'uk ru jolom. 7Are c'u ri achi man utz ta ri' we cuch'uk ru jolom,
rumal chi are u wichbal ri Dios xukuje' rumal ri are' cék'alajinic chi
nim u k'ij ri Dios. Are c'u rumal ri ixok cdk'alajinic chi nim u Kk'ij ri achi.
8 Aretak c'ut ri Dios xuban ri achi, man xresaj ta ri are' che ri ixok, xane
are ri ixok xesax che ri achi. 9Ri ixok xbanic che rachi'l ri achi, man are
té c'u ri achi xbanic che rachi'l ri ixok. 19Rumal c'u quech ri dngeles,
ri ixok rajwaxic céc'oji jun ch'ukbal u jolom. Etal c'u wa' chi c'o jun ri
catakan puwi'. 11Pa ri ka c'aslemal uj, ri uj cojonelab che ri Cristo, ri achi

man c'o ti u banic we man c'o ta ri ixok, xukuje' ri ixok man c'o tid u
banic we man c'o té ri achi. 12Pune kas tzij chi ri ixok xesax che ri achi,
xukuje' are kas tzij chi ri achi quil u wéch rumal ri ixok. Ronojel c'ut
petinak wa' ruc' ri Dios.

13Chichomaj ba' ix we takal che ri ixok chi man cuch'uk té ru jolom
aretak cuban orar cho ri Dios. 14Ketam c'u wa' pa ke wi chi q'uixbal che
ri achi we nimak ru wi'. 15Are c'u ri ixok sibalaj céyi' u k'ij we nimak
ru wi', yo'm c'u ri nimak u wi' che ri are' rumal ri Dios che ch'ukbal re
ru jolom. 16We c'u c'o jachin jun craj cdch'ojin chrij wa' we tijonic ri',
chretamaj chi ri uj, xukuje' ri kachalal cojonelab che ri Dios, man c'o ta
chi jun tijonic chic ri uj nak'atal wi.

Ri apéstol Pablo cubij chque ri cojonelab jachique ri man utz
td u banic chupam ri wi'm ri xuc'ut can ri Kajaw Jests

17Pa we wuj ri' ri quintz'ibaj chi bi chiwe, man quinbij taj chi sibalaj
utz i banom. Aretak c'ut quimulij iwib man are té chubanic utzil chbil
tak iwib, xane xa c¢'dx quiriko. 18Ri nabe are wa': Xbix chwe chi aretak
quimulij iwib che tak ri i k'ijjilanic, xa quitasala tak iwib. Ri in c'ut
quincoj ne lo jubik' chi kas tzij je wa' quibano. 19Kas c'u tzij ne lo chi
rajwaxic quitasala tak iwib pa tak mulaj rech quek'alajinic jachin tak ri
kas tzij e cojonelab. 20Ri cdbantajic rumal ri tasow ib ri quibano, are la'
chi aretak quimulij iwib che ri i wi'm, man are té chic ri wi'm quibano
ri xuc'ut can ri Kajaw Jesis. 21 Rumal chi aretak quixwi'c, chijujunal
quixnabej chutijic ri i wa. Niq'uiaj quecanaj can pa numic. Are c'u ri
niq'uiaj chic cdquiya u wi' c'd quek'abar na pa ri wi'm. 22¢A xa lo man c'o
td iwachoch ri quixwi' wi? Aretak je' quiban wa', quiwetzelaj qui wich
ri kachalal cojonelab che ri Dios. Xa c'u quiwesaj qui q'uixbal ri man c'o
td qui wa. ¢Jas ta c'u lo quichomaj chi quinbij na chiwe? ¢A utz lo ri' xa
quinya i k'ij rumal ri quibano? iMan utz taj!

Ri apéstol Pablo cich'aw chrij ri wi'm ri xuc'ut can ri Kajaw Jests

23Tzare c'u ri Kajaw Jests xyo'w wa' we tijonic chwe ri xinya in
chiwe: Chi pa ri ak'ab ri' ri xjach can ri Kajaw Jests, xuc'am ri caxlan
wa. 24 Aretak xmaltioxitaj rumal, xupiro, xuya c'u chquiwéch. Te c'u ri'
xubij: “Chic'ama iwe, chitija'. Je' ta ne are nu cuerpo wa' ri ciban na c'dx
che rech quirik utzil rumal. Amak'el c'ut aretak quitijo chibana wa' che
na'tabal we,” —xcha'. 25Xukuje' aretak xquelej xuc'am ri vaso, xubij: “We
vaso ri' are c'utbal re ri c'ac' trato ri cédjiquibax na rumal ri nu quiq'uel.
Ronojel mul ri quitij ri c'o chupam ri vaso, chibana wa' che na'tabal we,”
—xcha ri Are'. 26 Je c'u ri', ronojel mul ri quitij we caxlan wa ri', xukuje'
ronojel mul ri quitij ri c'o pa ri vaso, are ru cdmical ri Kajaw Jests tajin
quitzijoj apanok c'd cédpe na ri Are' jumul chic.

Ri apéstol Pablo cubij ri rajwaxic u banic aretak
cdban ri wi'm ri xuc'ut can ri Kajaw Jestis

27 Je c'u ri', apachin ri cutij ri caxlan wa, xukuje' cutij ri c'o pa ri vaso,
we man ch'ajch'oj té ri ranima' cho ri Dios, cuban ri dwas ri' chrij ru
cuerpo ri Kajaw Jests, xukuje' chrij ru quiq'uel. 28Rumal ri' chijujunal
rajwaxic chiwila iwib jas i banom pa ri i c'aslemal, xukuje' jas ri c'o pa
ri iwanima'. Te c'u ri' cuya' quitij ri caxlan wa, xukuje' ri c'o pa ri vaso.
29We c'o jun cutij ri caxlan wa xukuje' ri c'o pa ri vaso, man cuchomaj
téd c'u na chi are je' ta ne ru cuerpo ri Kajaw Jesis ri cutijo, xukuje' je'
ta ne are u quiq'uel cutijo, xa cutzucyj ri' chi cdk'at na tzij puwi' chi
cic'djisax na u wach. 30Rumal ri' e q'uia ri yawabib chixol, e q'uia c'u ri
man c'o ta qui chuk'ab, xukuje' e c'o jujun ri ya xecdmic. 31We ta c'u kas
cdkachomaj na jas ri tajin cika'no, mat cik'at na tzij ri' pa ka wi' rumal
ri Kajaw Dios. 32Aretak c'ut cék'at tzij pa ka wi' rumal ri Kajaw Dios,
cuc'djisaj ka wach ri' rech man cék'at té tzij pa ka wi' chi cidsachisax ka
wich junam cuc' ri winak ajuwédchulew.

33Rumal ri', kachalal, aretak quimulij iwib che ri wi'm, chiweyej
na iwib rech junam quixwi'c. 3#We c'o jun cdnumic, utz cawi' lok cho
rachoch, rech man céc'djisax td i wiach rumal ri Dios rumal chi man utz
ta ri quibano aretak quimulij iwib. Ri niq'uiaj chic ri cwaj chi cébanic, c'a
te' quinban u banic wa' aretak quinopan iwuc'.

Waral cékil wi jas ri' ri cusipaj ri Lok'alaj Espiritu chke chkajujunal

1 2 1Kachalal, c'o ri cwaj chi quiwetamaj chrij tak ri cuinem ri
cusipaj ri Lok'alaj Espiritu chke chkajujunal.

2Ri ix kas iwetam chi aretak méja' quixcojonic xak utz chiwe quixc'am
bi je wa' je ri' cumal tak ri tiox ri man quech'aw taj ri xa e banom cumal
winak. 3Rumal ri' cwaj chi quiwetamaj chi man c'o té jun ri cuya' cubij
ri Awas u bixic chrij ri Jestis rumal ru chuk'ab ri Lok'alaj Espiritu rech ri
Dios. Xukuje' man c'o té jun ri cuya' cubij chi ri Jesus are ri Kajaw we ta
mat rumal ru chuk'ab ri Lok'alaj Espiritu.

4C'o jalajoj tak cuinem ri cusipaj ri Lok'alaj Espiritu che jun winak, xa
c'u jun ri Espiritu ri cdyo'wic. 5C'o jalajoj tak u wéch paténinic, xa c'u jun
ri Kajaw Jests ri cdkapaténij. 6Xukuje' c'o jalajoj u wéch qui banic tak
ri chac, xa c'u jun ri Dios c'olic. Tzare c'u wa' ri cdyo'w qui no'j ri winak
chquijujunal chubanic wa' we chac ri'. 7Ri Dios cuya chque ri cojonelab
chquijujunal jas ri cic'utuwic chi c'o ri Lok'alaj Espiritu pa canima'. Yo'm
c'u wa' chque rech conojel céquirik utzil. 8Rumal ri Lok'alaj Espiritu jujun
cojonelab sipam chque chi quech'aw ruc' no'j, jujun chi c'ut sipam chque
rumal ri Espiritu ri' chi quech'aw ruc' nimalaj etambal. 9Jujun chic sipam
chque rumal ri Lok'alaj Espiritu chi sibalaj quecojon na, jujun chi c'ut

El Nuevo Testamento en K'iche' Centro-Occidental de Guatemala, 2da ed. © 2011, Wycliffe Bible Translators, Inc.



1 CORINTIOS 12 380

sipam chque chi quecowinic che qui cunaxic ri yawabib. 10 Jujun chic sipam
chque chi quecowinic céca'n tak cajmabal, jujun chic sipam chque chi
caquik'alajisaj tzij ri yo'm chque rumal ri Dios. Jujun chi c'ut sipam chque
chi quecowinic cdquich'obo jachique ri Espiritu ri kas rech ri Dios, jachique
c'ut ri man e are' taj. Niq'uiaj chic sipam chque chi quecowinic quech'aw
pa jalajoj tak ch'abal, niq'uiaj chi c'ut sipam chque chi quecowinic
caquik'alajisaj ri cébix pa ri jule' tak ch'abal ri'. 11Ronojel c'u wa' xa Jun
cabanowic, tzare ri Lok'alaj Espiritu. Are c'u ri Are' ri cisipan chque ri
cojonelab chquijujunal ri jalajoj tak cuinem xa jas ri craj cuya chque.

Waral cékil wi chi konojel ri uj cojonelab cikanuc' ru cuerpo ri Cristo

12Rj Cristo are je' jas jun cuerpo ri q'uia ru tz'akatil c'olic. Pune c'u
q'uia ru tz'akatil c'olic, cdquinuc' xa jun cuerpo. 13Konojel ri uj, we aj
Israel, we man aj Israel taj, we c'o ka patrén, we man c'o téd ka patron,
aretak xban ka kasna' xkanuc' xa jun cuerpo rumal ri jun Espiritu.
Konojel c'ut ka c'amom ke che ri jun Espiritu ri".

14R] ka cuerpo man xa té jun u wach, xane q'uia ru tz'akatil c'olic.
15We ta cdcowinic cdch'aw ri kakan cubij: “Ri in man in rech té ri cuerpo
rumal chi man in k'abaj taj,” —cé&cha ta ne. Man ruc' té ri' mat rech ri
cuerpo. 16We ta ciacowinic cdch'aw ri ka xiquin cubij: “Ri in man in rech
té ri cuerpo rumal chi man in wak'dchaj taj,” —cécha ta ne. Man ruc' ta
ri' mat rech ri cuerpo. 17We ta ronojel ri ka cuerpo are wak'dchaj, éjas
ta céka'n ri' rech cujtatabenic? We ta ronojel ri ka cuerpo are xiquinaj,
¢jas ta cdka'n ri' rech cujsikonic? 18Ri Dios c'ut u cojom ru tz'akatil ri ka
cuerpo jawije' chi' ri xraj xucoj wi. 1We ta ronojel ri ka cuerpo xa jun u
wich, ¢jas ta lo ri ka banic ri'? 20Man xa ti c'u jun u wéch ronojel ri ka
cuerpo, xane q'uia u tz'akatil c'olic. Pune je ri', xa c'u jun ri ka cuerpo.

21We ta cidcowinic cich'aw ri ka wak'dch, man cuya' taj cubij che ri ka
k'ab: “Man at rajwaxic td chwe,” —cédcha ne. Xukuje' ri ka jolom, we ta
cacowinic cidch'awic, man cuya' taj cubij che ri kakan: “Man ix rajwaxic
td chwe,” —cécha ta ne. 22Xane ru tz'akatil ri ka cuerpo ri je' ta ne chi
sibalaj man c'o ti qui chuk'ab, e are wa' ri sibalaj rajwaxic na chke. 23Ru
tz'akatil ri ka cuerpo ri man kas tid nim quekil wi, are sibalaj utz cdka'n
na che qui chajixic. Ru tz'akatil ri ka cuerpo ri cékilo chi man kas téd e
je'lic, are sibalaj lok' na quekil wi pune quech'ukic. 24Are c'u ru tz'akatil
ri ka cuerpo ri e je'lic, man rajwaxic taj quech'ukic. Ri Dios c'ut je wa'
xuban che ri ka cuerpo, rech ru tz'akatil ri ka cuerpo ri man kas td nim
quekil wi, are nim na qui banic wa'. 25Je ri' xuban ri Dios chke rech man
cutas té rib ri ka cuerpo, xane ru tz'akatil ri ka cuerpo quechacun junam
che qui to'ic quib ri jun ruc' ri jun chic. 26We jun u tz'akatil ri ka cuerpo
curik c'ax, conojel cdquirik c'dx junam ruc'. We jun u tz'akatil ri ka
cuerpo nim quil wi, are je' ta ne chi conojel quequicot ruc'.

271x c'u ri' i nuc'um ru cuerpo ri Cristo waral cho ruwéchulew.
Chijujunal ix, ix u tz'akatil ru cuerpo ri Are'. 28Ri Dios c'ut u yo'm
quekle'n jujun chque ri kachalal cojonelab. Ri nabe e are' ri apéstoles,
ri u cab c'ut e are' ri cdquik'alajisaj tzij ri yo'm chque rumal ri Dios. Ri
u rox e are' ri cdquiya tijonic, te c'u ri' ri winak ri cdca'n tak cajmabal,
te c'u ri' ri quequicunaj yawabib, xukuje' ri kas quetoban chque niq'uiaj
chic, ri c'amal tak be, xukuje' ri sipam chque chi quecowinic quech'aw
pa jule' tak ch'abal chic. 29¢A conojel c'ut e apdstoles? ¢A conojel
caquik'alajisaj tzij ri yo'm chque rumal ri Dios? ¢A conojel cdquiya
tijonic? ¢A conojel cica'n tak cajmabal? 30¢A conojel sipam chque ri
cuinem chi quecunanic? ¢A conojel quech'aw pa jule' tak ch'abal? (A
conojel quecowin chuk'alajisaxic ru bim pa jule' tak ch'abal? iMan je' ta
ri'"! 31Chicojo ba' i chuk'ab che qui rikic ri cuinem ri queusipaj ri Dios ri
kas e utz na. C'o c'u ri quinc'ut in chiwéch ri nim na u banic chuwéch
ronojel.

Waral cékil wi chi we cékaj kib are kas nim u banic wa' cho ri Dios

1 3 1We ta ri in quincowinic quinch'aw pa ri jalajoj tak qui ch'abal
ri winak cho ruwichulew, xukuje' pa ri qui ch'abal ri dngeles, te

c'u ri' man queinwaj ta ri winak, in je' jas jun tambor ri cédtanlajic. In je'
jas jun campana ri xa cich'arnajic. 2We ta quink'alajisaj tzij ri yo'm chwe
rumal ri Dios, we ta wetam ronojel ri man etamtal td cumal ri niq'uiaj
winak chic, xukuje' wetam ronojel u wéch no'j, we ta c'o nimalaj nu
cojonic chi quincowinic queinslabisaj tak ri juyub, te c'u ri' man queinwaj
té ri winak, man kas c'o ti nu banic ri'. 3We ta quinjach conojel ri jastak
we chque ri meba'ib, we ta xukuje' quinjach ri nu cuerpo rech céporoxic
xa rumal ri nu cojonic che ri Cristo, te c'u ri' man queinwaj ta ri winak,
man kas c'o td u patén ri' chwe.

4Ri winak ri queraj niq'uiaj winak chic, cuchajij paciencia, cédch'awic,
man c'dx td cuna' chrij jun winak chic xa rumal ri jastak re, man cuna'
td rib chi nim u banic, man cuban ti c'u nimal. 5Man cuban ti ri' ri man
takal td u banic, ri xa cuya c'dx chque niq'uiaj chic. Man cutzucuyj ta xuwi
ri utz che ri are', man xak té ruc' jubik' cdyactaj royowal, man cuc'ol ta
c'u pa ranima' ri ¢'dx ri cdban che. 6Man cdquicot ta ri' aretak céril ri
etzelal cébanic, xane are ciquicot ri' ruc' ru banic ri kas tzij. 7Ronojel
u wach c'dx cuch'ijo, cdcojon che ri Dios, cu'l u c'ux chrij, cuchajij c'u
paciencia pa ronojel.

8Ri rutzil kanima' chbil tak kib man ciq'uis t4 u wéch. Cépe c'u na
ri k'ij aretak man c'o td chi jun cuk'alajisaj tzij ri cdyi' che rumal ri
Dios, man c'o td chi jun cidch'aw pa jule' tak ch'abal chic, xukuje' ri
etamanic xa cidq'uis na u wiach wa'. 2Ri ketam uj xa jubik' wa', xukuje'
we cdkak'alajisaj tzij ri cdyi' chke rumal ri Dios, xa jubik' wa' cujcowin

chuk'alajisaxic. 10 Aretak c'ut cépe ri k'ij ri ciketamaj na ronojel, ri jubik'
ri ketam uj cdsach na u wich wa'.

11R] in aretak in ac'al na, je' xinch'awic jas jun ac'al, je' ri nu chomanic
jas jun ac'al, je' xukuje' nu no'j are no'j rech ac'al. Aretak c'ut in achi
chic, xinya can ri' ri cuban jun ac'al. 12Je c'u ri' cdmic ri' je' ta ne ri xak
pa jun espejo tajin cujca'y wi, xak jubik' k'alaj, man k'alaj td ronojel
chkawich. Cépe c'u na ri k'ij aretak kas cékil na ronojel chi sak. Camic
ri' xak jubik' wetam, cépe c'u na ri k'ij aretak kas quinwetamaj na ronojel
je' jas ri Dios retamam nu wéch in. 13Je ba' ri' ri ka cojonic, ri cu'lbal ka
c'ux, xukuje' ri rutzil kanima' chbil tak kib man c'o téd qui q'uisic wa'. Are
c'u ri nim na u banic chque we oxib ri!, are ri rutzil kanima' chbil tak kib.

Waral cékil wi jas ri' ri ch'awem pa jule' tak ch'abal chic

1 4 1Chicojo ba' i chuk'ab rech quiwaj iwib, xukuje' chirayij chi ri
Dios queuya na ri cuinem chiwe ri queusipaj ri Lok'alaj Espiritu.

Are c'u sibalaj utz na chi cdya'taj chiwe chi quik'alajisaj tzij ri yo'm rumal
ri Dios. 2Ri winak ri cdch'aw pa jule' tak ch'abal chic, are ruc' ri Dios ri
cdach'aw wi, man cuc' té ri winak, rumal chi man c'o td jun cich'obow ri
cubij. Are c'u ri Lok'alaj Espiritu ri' cdyo'w ri tzij ri cubij, ri man etamtal
td cumal ri winak. 3Are c'u ri jun ri cuk'alajisaj tzij ri yo'm che rumal ri
Dios, cuc' ri winak ri' cich'aw wi. Ri are' cuya u chuk'ab ri qui cojonic,
cuwalijisaj ri canima', cucu'bisaj c'u qui c'ux. 4Ri winak ri cich'aw pa
jule' tak ch'abal, xak u tuquiel ri' cuto' rib pa ru cojonic. Are c'u ri jun
ri cuk'alajisaj tzij ri cdyi' che rumal ri Dios, are cuya u chuk'ab ri qui
cojonic ri kachalal cojonelab.

5Cwaj ta ne in chi iwonojel sipam chiwe chi quixcowinic quixch'aw
pa jule' tak ch'abal. Are c'u sibalaj cwaj chi iwonojel quixcowinic
quik'alajisaj tzij ri cdyi' chiwe rumal ri Dios. Je ri', rumal chi are nim na
u banic wa' chuwéch ri céch'aw jun pa jule' tak ch'abal. Are utz c'u na
ri' we c'o jun cdk'alajisan pa ka ch'abal ri cubij pa jule' ch'abal rech cuya
u chuk'ab ri qui cojonic ri kachalal cojonelab. 6éRumal ri', kachalal, we
quinopan in iwuc', te c'u ri' quixinch'abej pa jule' tak ch'abal, ¢a c'o lo
cupaténij ri' chiwe ri quinbij? Man c'o té ri' we man quinbij ta chiwe ri
cubij ri Dios, we man quinbij té jun tzij chiwe ri rajwaxic quiwetamaj. We
man quink'alajisaj td chiwéch ri tzij ri yo'm chwe rumal ri Dios, we man
quinya jun tijonic chiwe, man c'o ti cupatinij wa' chiwe.

7Kesajmpe' ka no'j chquij tak ri k'ojom ri man e c'asal taj, we ne are ri
su', we ne are jun arpa. We man c'o u beyal ri k'ojom ri quesax chupam,
¢a céach'obtaj lo ri' jas u wéch bix? iMan cédch'obtaj ta ri'! 8 Aretak cok'sax
ri trompeta che qui siq'uixic ri winak che ri ch'oj, we man c'o u beyal
cédban che, éa c'o lo jun winak ri' cuyac rib che ri ch'oj? iMan c'o taj! 9Je'
c'u cic'ulmataj wa' iwuc' ix. We man quicoj ri iwak' che qui bixic tzij ri

quech'obtajic, ¢a céch'obtaj lo ri' ri quibij? iMan céch'obtaj taj! Xane xak
pa ri quidkik' ri' cdsach wi ri i tzij. 10Cho ruwéchulew, kas tzij q'uia u
wich ri quech'aw wi ri winak, chquijujunal c'ut c'o ri quel cubij ri qui tzij.
11We c'u ri in man quinch'ob td ru ch'abal jachin ri tajin céitzijon wuc',
man junam té ri ka tinimit ri' ruc". Jun wi ri' ru tinimit ri are', xukuje'
jun wi ri' ri nu tinimit in. 12Je c'u ri' we ri ix sibalaj quel i c'ux che tak ri
cuinem ri queusipaj ri Lok'alaj Espiritu, chicojo ba' i chuk'ab rech céya'taj
chiwe ri cuinem ri cdquiya u chuk'ab ri qui cojonic ri kachalal cojonelab.

13Rumal ri' jachin ri cich'aw pa jule' tak ch'abal chuta' che ri Dios chi
cdyi' ri cuinem che ri are' chuk'alajisaxic ri quel cubij ri tzij. 14We ri in
quinban orar pa jule' ch'abal, are ri wanima' ri' cich'aw ruc' ri Dios. Are
c'u ri tzij ri tajin quinbij man cuch'ob td nu jolom. 15¢Jas c'u ri rajwaxic
quinbano? Rajwaxic quinban orar ruc' ri wanima' xukuje' quinban
orar ruc' ri nu chomabal. Rajwaxic quinbixon ruc' ri wanima' xukuje'
quinbixon ruc' ri nu chomabal. 16We ri at tajin caya u k'ij ri Dios xak
ruc' ri awanima', ri jun chic ri man c'o td retam ri tajin cutatabej man
cdcowin té ri' cuya maltioxinic junam awuc' rumal chi man cuch'ob ta
ri cabij. 17Pune ta ne kas utz tajin caban chuya'ic ri maltioxinic, are ru
cojonic ri jun chic man curik té chuk'ab. 18 Quinmaltioxij che ri Dios chi
quincowin na quinch'aw pa jule' tak ch'abal chiwéach ix iwonojel. 19Are
c'u chquiwéch ri kachalal cojonelab, are utz na chwe quinbij quieb oxib
tzij ri cdch'obtajic rech qui tijoxic niq'uiaj chic, chuwéch ri quinbij lajuj
mil tzij pa jun ch'abal ri man cdch'obtaj taj.

20Kachalal, mixchomanic je' jas ri quechoman ri ac'alab ri man c'o ta
quetam. Are c'u chibana iwe jas ri cdca'n ri ac'alab ri man quetam taj
cédca'n ri etzelal. Chixchoman c'ut jas ri ri'jab chubanic ri utzil. 21 Cubij
c'u pa ru Lok' Pixab ri Tz'ibtalic: “Pa jule' tak ch'abal queinch'abej na we
winak ri', queincoj c'u na winak ri man qui winakil taj che qui tzijobexic.
Pune c'u je ri' man cdquita td wi ri quinbij, cubij ri Kajaw Dios,” —cé&cha'.
22Je c'uri' ri ch'awem pa jule' tak ch'abal are jun c'utbal chque ri man e
cojonelab taj, man are té ri' chque ri cojonelab. Are c'u ru k'alajisaxic tzij
ri yo'm rumal ri Dios are jun c'utbal wa' chque ri cojonelab, man are ta ri'
chque ri man e cojonelab taj. 23 Aretak qui mulim quib conojel ri kachalal
cojonelab, we c'u conojel tajin quech'aw pa jule' tak ch'abal, queboc c'u
bi jujun ri man c'o td quetam, we ne jujun ri man e cojonelab taj, {a mat
cédquibij na ri e are' chi xa ix ch'ujarinak chic? iJe!, je ri'l 24We c'u conojel
tajin cdquik'alajisaj tzij ri yo'm chque rumal ri Dios, aretak coc bi jun ri
man cojonel taj, we ne jun ri man c'o td retam, cuch'ob rib ri' chi ajmac,
cuna' ri' pa ranima' ri mac ru banom aretak cutatabej ri tajin caquibij
conojel. 25Je ri' ri c'o pa ranima' ri man quetam té niq'uiaj winak chic
quel na wa' chi sak. Caxuqui c'u na, cdk'ijilan na che ri Dios, cubij c'u na
chi kas tzij c'o ri Dios iwuc'.

Ronojel ri quibano, chibana pa cholajil, utz c'u u banic wa' quibano

26 Je c'u ri', kachalal, ri u beyal are je wa'": Aretak quimulij iwib e c'o
jujun chiwe ri caquibixoj salmos, niq'uiaj chic céquiya tijonic, e c'o c'u jujun
caquik'alajisaj tzij ri yo'm chque rumal ri Dios. Jujun chic ciquiya tzijonem
pa jule' ch'abal, jujun chi c'ut cdquik'alajisaj ri bim pa ri jule' ch'abal ri".
Ronojel ba' ri quibano, chibana wa' chuya'ic u chuk'ab ri qui cojonic ri
kachalal cojonelab. 27 Aretak quixch'aw pa jule' tak ch'abal, ruc' quieb
quech'awic, we ne oxib, xak xuwi ri'. Rajwaxic c'ut chijujunal quixch'awic,
te c'u ri' rajwaxic chi jun chic cuk'alajisaj ri quibij. 22We c'u man c'o td jun
ri cdcowin chuk'alajisaxic ri tzij ri quibij pa jule' tak ch'abal, c'o jas mibij pa
jule' tak ch'abal chquixol ri qui mulim quib, xane chijujunal chitzijobej iwib,
xukuje' chixch'aw ruc' ri Dios. 29Je ri' xukuje' ri caquik'alajisaj tzij ri yo'm
chque rumal ri Dios, xa quieb, we ne oxib quech'awic, are c'u ri niq'uiaj
chic quitatabej we utz ri cébixic. 30We c'u c'o jas ri cuk'alajisaj ri Dios
chuwéch jun chic ri t'uyulic, ri jun ri tajin cach'awic rajwaxic ri' cutdnaba
ch'awem. 31Je ri' iwonojel ix ri quik'alajisaj tzij ri yo'm chiwe rumal ri
Dios, quixcowinic quixch'aw chijujunal rech conojel c'o ciquetamaj xukuje'
cawalijisax ri canima'. 32Ri ciquik'alajisaj tzij ri yo'm chque rumal ri Dios
rajwaxic chi quenimanic, man céca'n ti c'u xa jas ri cécaj ri e are'. 33Je ri,
rumal chi ri Dios are cuban ronojel pa ru cholajil, man xa ta cuban jech' che.

Chitakej u banic jas ri cica'n ri kachalal cojonelab pa conojel tak ri
tinimit. 34Ri ixokib, mech'aw ri' pa ri k'ijilanic aretak cdquimulij quib ri
kachalal cojonelab rumal chi man ya'tal td chque. Rajwaxic quenimanic
jas ri catakan wi ru Pixab ri Dios. 35Ri ixok we c'o jas craj ciretamaj,
chuta' wa' che ri rachajil cho ja, rumal chi q'uixbal wa' chi cich'aw jun
ixok pa ri k'ijilanic.

36 Rajwaxic quich'obo chi ru Lok' Pixab ri Dios man iwuc' ix taj
xchaptaj wi u tzijoxic, xukuje' man xak xuwi té ri ix ri i c'lamom wa'.
37We c'o jun cuchomaj chi cdcowinic cuk'alajisaj tzij ri yo'm che rumal
ri Dios, o cuchomaj chi are ri Lok'alaj Espiritu ri cich'aw ruc' pa ranima',
rajwaxic cuch'obo chi ri tajin quintz'ibaj bic chiwe are u takanic ri Kajaw
Jests. 38We c'u man cuch'ob té ri' chi are u takanic ri Kajaw Jests, utz la'
we man cétatabex té ri cubij ri are'.

39 Je c'u ri', kachalal, chicojo i chuk'ab chuk'alajisaxic tzij ri yo'm
chiwe rumal ri Dios, meik'atej c'u ri quech'aw pa jule' tak ch'abal chic.
40Ronojel c'u ri quibano, chibana wa' pa cholajil, utz c'u u banic quibano.

Ri apéstol Pablo cujiquiba u bixic chi ri Cristo
kas tzij xc'astaj chquixol ri ciminakib

1 5 1Kachalal, che we chanim are cwaj chi céna'taj chiwe ri Utzalaj
Tzij re ri Evangelio ri nu tzijom chiwe. Are c'u wa' ri tzij ri i

c'amom pa ri iwanima', ri kas i takem u banic. 2Xukuje' rumal we Tzij ri'
ri ix i rikom ru tobanic ri Dios, we quitakej u banic ri nu tzijom chiwe,
we man xak té lok' ix cojoninak che rumal chi man kas ti xich'obo.

3Ri nu yo'm chiwe are ri tijonic ri nim na u banic ri yo'm chwe in.
Xinc'ut chiwéch chi ri Cristo xcdmisax cho ri cruz rumal rech ri ka mac,
jas ri cubij ru Lok' Pixab ri Dios ri Tz'ibtalic. 4Xinbij chi xmuktajic, te
c'u ri' xc'astaj churox k'ij chquixol ri cidminakib, jas ri xukuje' cubij ru
Lok' Pixab ri Dios ri Tz'ibtalic. 5Xuc'ut c'u rib chuwéch ri Pedro, te c'u ri'
chquiwéch conojel ri cablajuj apéstoles. 6 Te c'u ri' xuc'ut rib chquiwéch
mas na chquiwéch job cientos kachalal ri qui mulim quib. E q'uia c'u
chque wa' e c'asal na cdmic, pune niq'uiaj chi c'ut e cdminak chic. 7Te c'u
ri' xuc'ut rib chuwdéch ri Jacobo, te c'u ri' chquiwéch conojel ri apdstoles.

8Q'uisbal re, aretak u c'utum chi rib chquiwéch conojel ri niq'uiaj chic,
xuc'ut rib chnuwéch in je' ta ne in jun ac'al ri jun chi wi rilic nu wach
xbanic. 9Je ri', rumal chi ri in man nim t4 nu banic chquixol ri apéstoles,
man takal té c'ut cébix apéstol chwe rumal chi xinban c¢'dx chque ri
kachalal cojonelab rech ri Dios. 10Xa c'u rumal ru tok'ob ri Dios pa nu wi'
je wa' nu banic. Man xak ta c'u lok' u tok'obisam nu wéch ri Dios, xane
utz xelic rumal chi sibalaj in chacuninak na chquiwéch conojel. Man in
téd c'ut nu tuquiel wi xinbanow ronojel wa', xane are ri Dios ru tok'obisam
nu wéch are c'olinak wuc'. 11Man c'o té c'u we in che, we rumal ri nu tzij
in ix cojoninak, we c'u ne rumal ri qui tzij ri niq'uiaj chic. Are wa' ru Lok’
Pixab ri Dios ri cdkatzijoj, are c'u wa' ri ix cojoninak che.

Waral cékil wi chi quec'astaj na ri ciminakib

12We c'u ri cékatzijoj are la' chi ri Cristo xc'astaj chquixol ri
caminakib, ¢jas che e c'o jujun chiwe ciquibij chi man quec'astaj ta chi ri
caminakib? 13We c'u man quec'astaj ri ciminakib, mat ba' xc'astaj ri' ri
Cristo chquixol ri cdminakib. 14We ta c'u mat xc'astaj ri Cristo chquixol
ri cdminakib, mat ba' c'o u patén ri' ru Lok' Pixab ri Dios ri cédkatzijoj,
xukuje' mat c'o u patén ri' chi ix cojoninak che ri Cristo. 15We ta kas tzij
je ri', k'alaj ri' chi xak uj banal tak tzij chrij ri Dios, rumal chi ka bim
chi ri Dios xuc'astajisaj ri Cristo chquixol ri ciminakib. We man kas tzij
chi quec'astaj na ri cdminakib, man kas tzij ta ri' chi ri Dios xuc'astajisaj
ri Cristo chquixol ri ciminakib. 16We c'u man quec'astaj ti chi ri
caminakib, mat c'u xc'astaj ri' ri Cristo chquixol ri ciminakib. 17We ta
c'u mat xc'astaj ri Cristo chquixol ri cdminakib, man c'o td u patdn ri' chi
ix cojoninak. C'a ix sachinak ri' rumal ri i mac. 18We ta c'u je ri', xukuje'
quel cubij chi ri cojonelab che ri Cristo ri e ciminak chic, xukuje' xsach
ta qui wéch ri'. 19We ta xak xuwi pa ri ka c'aslemal cho ruwéchulew c'o u
patén chi cicu'bi ka c'ux chrij ri Cristo, uj ta ri' ri sibalaj bisobal ka wéch
chquiwéch conojel ri winak.

20Camic c'ut ketam chi kas tzij xc'astaj ri Cristo chquixol ri ciminakib.
Are c'utbal re wa' chi kas tzij quec'astaj na ri ciminakib. 21Xa c'u
rumal jun winak xpe ri cdmical pa qui wi' conojel ri winak, je ri'
xukuje' rumal jun winak quec'astaj na conojel ri ciminakib. 22Rumal
c'u ri Adén conojel ri winak quecdmic, je ri' xukuje' conojel ri e rech
ri Cristo cdquirik na ri kas c'aslemal ri man c'o ti u q'uisic. 22Ronojel
c'u wa' cdc'ulmataj na pa ru cholajil: Nabe xc'astaj ri Cristo chquixol
ri ciminakib. Te c'u ri' ri e rech ri Cristo quec'astaj na aretak cépetic.
24 Aretak bantajinak chi wa', cidpe na ru q'uisbal ronojel. Are chi' ri
Cristo cusach na qui wéch ri c'o qui takanic, ri k'atal tak tzij, xukuje' ri
niq'uiaj takanelab ajchicaj. Cujach c'u na ronojel u wéch takanic pu k'ab
ri Dios ka Tat. 25Tzrajwaxic c'ut chi cidtakan na ri Cristo, c'd cdyi' na che
rumal ri Dios chi cdch'acanic, kas c'u cdatakan pa qui wi' conojel ri cica'n
qui c'ulel che. 26Ri q'uisbal c'ulel ri cdsach na u wéch, are ri cidmical.
27Ronojel c'ut u jachom ri Dios pu k'ab ri Cristo rech cidtakan puwi.
Aretak cubij ru Lok' Pixab ri Dios ri Tz'ibtalic chi ronojel jachom pu k'ab
ri Cristo, k'alaj chi man coc té ri Dios pa cuenta rumal chi are ri Are' ri
xjachow ronojel pu k'ab. 28 Aretak ronojel jachom chi pu k'ab ri Cristo
rech cédtakan puwi', te c'u ri' ri Are' c'ut, ri u C'ojol ri Dios, cujach na rib
pu k'ab ru Tat ri xjachow ronojel pu k'ab ri Are'. Je ri' ri Dios are ri Are'
ri citakan na puwi' ronojel ri c'olic.

29We ta mat c'o ri c'astajibal chquixol ri cdminakib, ¢jas che e c'o jujun
ri cdban qui kasna' che qui q'uexwich ri ya e ciminak chic? ¢Jas che je'
cdca'n wa'? We man quec'astaj té chi ri ciminakib, éjas u patdn wa' chi
cdban qui kasna' che qui q'uexwich ri ciminakib? iMan c'o taj!

30¢Jas c'u che ri uj ronojel k'ij xa uj c'o cho ronojel u wéch c¢'dx? 31Ri in
ronojel k'ij xak in c'o cho ri cdmical. Are kas tzij ri quinbij, kachalal, pune
jeri' nim c'u ri quicotemal ri quinna' pa ri wanima' iwumal ix rumal
chi ix cojoninak chic che ri Kajaw Jesucristo. 32Ri in je wa' ri quinbij chi
xintij nu chuk'ab cuc' ri winak aj Efeso. Je' ta ne cuc' awaj aj pa tak juyub
xinch'ojin wi. ¢Jas c'u xinch'ac che wa'? We kas tzij chi man quec'astaj ta
chi ri cdminakib, kas tzij ta ri' ri ciquibij ri winak: “Chujwok, katija' c'u
jachique ri cdkaj rumal chi chuwek cujcdmic,” —quecha ri".

33C'o jachin jun winak mixsubuwic. Je' jas ri cubij ri tzij: “Ri jun ri
querachi'laj ri itzel tak winak, quetzeletaj na ri utzalaj u no'j cumal,” —
cédcha'. 34Chiq'uexa ri i chomanic, chibana c'u ri jicom pa ri i c'aslemal,
mixmacunic. E c'o c'u jujun chiwe ri man kas quetam ti u wéch ri Dios.
Quinbij wa' chiwe rech quixq'uixic.

Waral cékil wi jas qui banic ri ciminakib aretak quec'astajic

35We c'u ne c'o jun cuta' chke, cubij: “.Jas cdbantaj na rech ri
caminakib quec'astajic? ¢Jas lo u banic ri' ri qui cuerpo?” —cécha ri'.

36 Jachin ri je' cuta' wa' xa con ri'. Rumal chi aretak jun ija' citiquic, ri
ija' ri' rajwaxic cdk'ay ri rij rech cétuxic, cdq'uiy c'u ri tico'n. 37Ri cdmuk
can pa rulew man are ta ri tico'n ri q'uiyinak chi lok, xane xa are ri ija',
we are trico, o we ne are jun u wiach ija' chic jas ri ixim. 38Ri Dios c'ut
cuban na che ri ija' ri' jas ru banic ri craj, chquijujunal c'ut queuq'uiyisaj
jas ri craj cuban chque. 39Man conojel ta ri cuerpos xak junam qui wéch.
Xane jun wi ri qui cuerpo ri winak, jun wi ri que ri awaj, jun wi ri que
ri cér, xukuje' jun chi wi ri que ri chicop ajuwocaj. 40Je ri' xukuje' e c'o
cuerpos ajchicaj, e c'o c'u cuerpos ajuwichulew. Jun chi wi ri qui je'lal ri
cuerpos ajchicaj, jun chi wi c'ut ri qui je'lal ri cuerpos ajuwéchulew. 41Ru
juluwem ri k'ij man junam ta ruc' ru juluwem ri ic', xukuje' man junam
té ruc' ri qui juluwem ri ch'imil. Chquixol ri ch'imil c'ut jalajoj wi ri qui
juluwem ri jun ruc' ri jun chic. 42Are c'u je wa' cic'ulmataj na aretak
quec'astaj ri cdminakib. Camuk can jun cuerpo ri cdk'ayic, céc'astaj c'u
na jun cuerpo ri man cék'ay té chic, ri man cicim taj. 43Camuk can
jun cuerpo ri tzel quilitajic, cic'astaj c'u na jun cuerpo ri je'lic, ri nim
na u k'ij. Cimuk jun cuerpo ri man kas c'o u chuk'ab, cic'astaj c'u na
jun cuerpo ri kas c'o u chuk'ab. 44Cimuk can jun cuerpo ajuwédchulew,
céc'astaj c'u na jun cuerpo ajchicaj. We c'o ri' ri cuerpo ajuwéchulew,
xukuje' c'o ri' ri cuerpo ajchicaj.

45 Je' jas ri cubij ru Lok' Pixab ri Dios ri Tz'ibtalic: “Ri nabe achi, ri
Adan, xban che chi are jun winak ri c'o u c'aslemal,” —cécha'. Are c'u
ri q'uisbal Adan are ri Espiritu ri cuya c'aslemal. 46Man are ta c'u xpe
ri ajchicaj nabe, xane are nabe xpe ri ajuwédchulew. Te c'u ri' xpe chi ri
ajchicaj. 47Ri nabe achi ri xban ruc' ulew are jun ajuwachulew. Ri ucab
achi, ri Kajaw Jests, pa ri caj xpe wi. 48Ri cuerpos ajuwéchulew, e are je'
jas ru cuerpo ri nabe winak ri xban ruc' ulew. Are c'u ri cuerpos ajchicaj
e are je' jas ru cuerpo ri Jun ri xpe chicaj. 49Ri ka banic cédmic are je' jas
ri achi ri xban ruc' ulew, copan c'u na ri k'ij aretak je' cujbantaj na jas ri
Jun ri ajchicaj.

50Ri quel cubijj ri tajin quinbij chiwe, kachalal, are 1a' chi uj ruc' ri ka
cuerpo ri' ri xa re ti'j, re bak man cuya' taj cujopan chila' chicaj jawije'
ri cidtakan wi ri Dios pa ka wi'. Ri xa cdk'ayic man cuya' taj chi mat c'o
u q'uisic. 51Cwaj c'ut chi quiwetamaj ri man etamtal taj. Man konojel ta
ri Uj cujcam na, konojel c'ut cdq'uextaj na ri ka banic. 52Xa c'u pa jun
rat cdac'ulmataj wa', je' jas ri cuban jun winak cuyuba' u wak'dch, aretak
cdban ri q'uisbal trompeta. Cétataj c'u na chi cok'sax ri trompeta. Te c'u
ri' quec'astaj na ri ciminakib rech man quecém té chic. Are c'u ri uj,
konojel cdq'uextaj na ri ka banic. 53Rajwaxic c'ut chi we ka c'aslemal
ri' ri xa cdq'uis u wich, are cidq'uextaj wa', cic'oji c'u na ri ka c'aslemal
ri man c'o ta u q'uisic. We ka cuerpo ri' ri xa cicémic cdq'uextaj na wa'
rech céc'oji na jun ka cuerpo ri man cécdm taj. 54Aretak we ka c'aslemal

ri' ri xa cdq'uis u wich are q'uextajinak chic, cic'oji c'u ri ka c'aslemal ri
man c'o ti u q'uisic. Aretak we cuerpo ri' ri xa cdcdmic q'uextajinak chic
rech céc'oji na jun cuerpo ri man cécam taj, je' quel na wa' jas ri cubij
ru Lok' Pixab ri Dios ri Tz'ibtalic: “iSachinak u wach ri cidmical, tz'akat
c'u ri ch'acanic!” —cécha'. 55“Ri at, cdmical, iman ya'tal ta chic chawe
ru banic c'dx chke! Camical, cabij chi catcowinic catch'acan pa ka wi',
man catch'acan td c'u na,” —cécha ri'. 56Ri cdyo'w u chuk'ab ri cimical
chubanic c¢'dx chke, tzare ri mac. Are c'u ri ciyo'w u chuk'ab ri mac tzare
ri ojer Pixab. 57 Maltiox c'u che ri Dios chi cuya chke chi cujch'acan na
rumal ri Kajaw Jesucristo.

58Rumal c'u ri', lok'alaj tak kachalal, chibana jicom che ri iwanima,
chijiquiba c'u i c'ux rech quitakej na u patanixic ri Kajaw Jesis
amak'el ronojel k'ij. Je ri', rumal chi ri ix iwetam chi ri chac ri quiban
chupaténixic ri Kajaw Jests, man xak td lok' quiban wa'.

Waral cékil wi jas cdban chumulixic ri puak
che qui to'ic ri kachalal cojonelab

1 6 1 Aretak quimulij ri puak che qui to'ic ri kachalal cojonelab,
chibana ix jas ri xinbij chque ri kachalal cojonelab ri e c'o pa tak
ri tinimit re Galacia. 2Pa tak ri nabe k'ij rech ronojel semana chijujunal
rajwaxic quitas can jubik' che ri xich'aco. Jampa' ri quixuto' wi ri
Dios chutasic are ri' quic'ol canok, rech aretak quinopan in iwuc' man
rajwaxic taj chi c'o puak cdmulic. 3Aretak in c'o chi iwuc!, queintak na
bi pa Jerusalén jachin tak ri e cha'tal chi iwumal. E are wa' quec'amow
na bi ri puak ri i mulim ruc' ri wuyj ri quinya bi pa qui k'ab. 4We c'u
cdakachomaj chi rajwaxic quine' in, quebe' na junam wuc'.

Ri apéstol Pablo cuchomaj jas cubano aretak copan pa ri tinimit Corinto

5Aretak quinopan iwuc' chila' pa Corinto, rajwaxic chi nabe quinoc'ow
pa Macedonia. Te c'u ri' quinopan iwuc' ix. 6We ne quinc'oji na quieb
oxib ic' iwuc', we c'u ne quinc'oji na chila' ronojel ri sak'ij. We je ri'
quinbano, ri ix quixcowinic quinito' che ri nu binem jawije' ri rajwaxic
quine' chi wi na. 7Man cwaj té c'ut chi xak jun rat quinwil i wéch,
xane are cwaj quinc'oji na quieb oxib ic' iwuc', we are wa' craj ri
Dios. 8Quincanaj c'u na pa ri tinimit Efeso c'd curika na ri nimak'ij re
Pentecostés.© 9Je ri' quinban na rumal chi quinwilo chi yo'm chwe chi
cuya' quintzijoj ru Lok' Pixab ri Dios rech q'uia quecojon na, pune c'u e
q'uia xukuje' ri cidca'n qui c'ulel chwe.

10We copan ri Timoteo iwuc', chito' pa ronojel rech ciquicot na iwuc!,
man c'o ti c'u jas cubisoj. Je' chibana wa' che rumal chi ri are' cichacun

¢16:8 “Pentecostés”: Chawila' Hechos 2:1, nota.

chutzijoxic ru Lok' Pixab ri Dios je' jas ri quinban in. 11C'o jun chiwe
maretzelaj u wach. Xane chito' rech cdcowinic cutakej ru be ruc' utzil,
rech citzelej chi na lok wuc' rumal chi ri in weye'm ri are' junam cuc' ri
niq'uiaj kachalal chic.

12Rj in sibalaj xinbochi'j ri kachalal Apolos chi que' ri are' junam cuc'
ri niq'uiaj kachalal che rilic jas i banom. Ri are' c'ut man xraj taj xe'
ciamic. Que' c'u na ri are' aretak cicowinic.

Ri apéstol Pablo cuya apan rutzil qui wéch ri cojonelab

13Chc'astaj ba' ri i chomanic, chijiquiba ri iwanima' rech quitakej ri
cojonic chrij ri Cristo. Mixej c'u iwib, xane chiwila' chi c'o i chuk'ab.
14Ronojel ri quibano, chibana wa' rumal chi queiwaj conojel.

15Kachalal, ri ix iwetam chi ri rachalaxic ri Estéfanas, e are' ri
nabe chque ri winak chila' pa Acaya ri xecojon che ri Utzalaj Tzij re ri
Evangelio. Ri e are' c'ut qui jachom quib che qui paténixic ri kachalal
cojonelab. 16Cwaj c'ut chi ri ix queinimaj ri winak ri je' cdca'no jasri e
are', xukuje' chi queinimaj conojel ri quetobanic, ri quechacunic jas ri e
are'. 17 Quinquicotic rumal chi xepe ri Estéfanas, ri Fortunato, xukuje' ri
Acaico. Ri e are' xca'no jachique ri man xixcowin té ix chubanic rumal
chi man ix c'o td waral. 18Ri e are' xquiwalijisaj ri wanima' in xukuje' ri
iwanima' ix. Nim ba' cheiwila wi ri winak ri e je' jas ri e are'.

19Ri kachalal cojonelab ri e c'o pa tak ri tinimit re Asia ciquiya bi
rutzil i wéch. Ri Aquila ruc' ri Priscila, xukuje' ri cojonelab ri ciquimulij
quib cho cachoch, cdquiya bi nimalaj rutzil i wich pa ru bi' ri Kajaw
Jests. 20Conojel ri kachalal cidquiya bi rutzil i wich. Chiya ba' rutzil i
wach ix chbil tak iwib. Chitz'umaj iwib chuwéch ri Dios. Retal c'u wa' chi
kas quiwaj iwib.

211n wa', ri Pablo, quintz'ibaj bi wa' we rutzil i wéch ri' ruc' ri nu k'ab
in.

22 Jachin ri man lok' ta céril wi ri Kajaw Jesucristo, chpe ta na c'dx
puwi' rumal ri Dios. iChpeta na la, Kajaw Jests!

23 Are ta ba' ri Kajaw Jesucristo cédtok'obisan i wéch. 24Pa ru bi' ri
Kajaw Jests, quintak bi u bixic chiwe chi quixwaj ix nimalaj iwonojel.
Amén.

